
Профессеш хувцаш 
ба ноаной

ЦIихезача хьехархочо 
ГIалгIайчен 
студенташта дийцар, 
Россе халкъий 
культуран лоархIамах

ТIема доакъашхошта 
даим гIо дергда

ГIалгIайче тIаийцар 
ЛНР, ДНР, Херсонски 
областера фусамех 
беха нах

ГIалгIайче ка бола 
ялат чуийца даьлар

Берашта кхаъ хургба

Даьхе 
лораераш 
бицлуц
ГIалгIайчен викалаш 
росгвардейцаш-унахой 
болча баха хилар

ГIалгIайче 2023 шера цхьа иттех совгIа 
ишкол кердайоахаргья

Курскенаькъан ИбрахIим

Россе дIадоладеннад «Еди-
ная Россия» оалача парте ба-
хархой тIаэцаш дола кIира, 
из дувзаденна да цун 21 шу 
дузаш хиларца. ГIалгIайчен 
бахархой тIаийцар вай 
мехка кулгалхочо Келама-
танаькъан Махьмуд-Iаьлас. 
Къаман столицерча нах 
тIаийбеча цIагIа, хIаравар 
ший хаттар дахьаш венавар.

ДукхагIдола хаттараш, кхы 
гаьна ца доахаш, цу моттиге 

кхоачашде таро хилар.
Бузуртананаькъан Аьсет, 

республикал арахьа дIа а яха, 
ший воIа дарба дайта нов-
къостал деха енаяр, цун воI 
дегI лелаш доаца берий лазар 
долаш вар.

Республикан унахцIенон 
Министерствос яхачох, 
дIабахача бетта цо, малагIа 
каьхаташ цу гIулакха эшаш 
да, кепа а теха, Iочуовттадаьд, 
кастлуш уж дIахьожабергба 
Москверча «Берий могашал 
тахкара йолча лорий къаман 
центре». Бокъонах доаггIача 

беса, цар наькъа дIадодаш 
дар Iаьдало меттаоттаду.

Йовлой Тухан венавар 
«Наьсаре-Илдарха-ГIала» яха 
маршрут хувцийта дагахьа, 
цунца дувзаденна Илдарха-
ГIалий тIарча бахархой транс-
портаца лелар аттача даккха-
ра хаттар дахьаш.

Марзенаькъан Фатимай 
хаттар дувзаденна дар, 1961 
шера хьалъяь Шолжа районе-
ра ишкол цIенхашта тоа езаш 
хиларца, из 2023 шу йисте-
далалехь тоае езача дешара 
гIишлошта чуйоагIаш я.

«Кулгалхочунна тIадихьача 
хаттарашта юкъе дар наькъий 
хьалаш, газаца, токаца дувза-
денна гIирсаш кердадахар. 
Келаматанаькъан Махьмуд-
Iаьлас хIара хаттара теркам 
тIабахийтар. Царца къамаьл 
хинначул тIехьагIа, лаьрххIа 
дола декхар тIадиллар цо цу 
гIулакха бехктокхаме бараш-
та, оттаяьча хана наьха хьаш-
таш кхоачашдар дадийхар», 
— аьлар «Сердало» газетага 
мехкдаь кепайоазон болхло-
ша.

Президента техкар республикан бахархой хаттараш

Султиганаькъан Йоакъап

Iаьлий-Юртарча хIамаш тега-
ча фабрике вахача Мехкадас 
Келаматанаькъан Махьмуд-
Iаьлас белгалдир, Украинер-
ча тIема доакъашхошта даим 
эшаш дола гIо дергда, аьнна. 
Цига баха вай кагий нах шоай 
Даьхен йIовхало хоалуш хила 
беза. Шийца кхыбола болхлой 
болаш, фабрикан мессайол-
ча моттигашка хьожаш, дер-
рига тохкаш, чакхваьлар из. 

Россе тIема Министерствон 
гIулакха лаьрхIа 25 млн сом 
мах бола тIабувха гIирс тегаш 
боахк фабрике.

ТIема доакъашхошта лоатта-
де деза гIо дувцаш, Мехкадас 
хьоахадир, вай мехкарча хьаки-
маша шоай ханнахьа Iалашйир 
цу наха мел эшаргйола хIама, 
аьнна. Герзах уж лорабу пхьо-
шашдоацаргаш, аьшка кийнаш, 
маьчеш, чура дIайха барзкъаш, 
иштта кхыйола хIамаш ийца 

Iооттайир хьалххе.
ТIом бе тIахьийха вай кагий 

нах дIабахар, эшаш мел бола 
кхоачам шоашца болаш. Таха-
нарча дийнахьа из болх тIатеIIа 
дIахо дIахьош ба. ТIема доакъ-
ашхой гIулакхага хьажар керт-
терча декхарех цаI да. «ТIемаш 
латтача моттигашка со-се ваха 
хиннав. 300 км кIорга дIауллаш 
доазув да из.

Командирашца, бIухошца 
къамаьл хиннад са. Берри-
гаш а чIоагIа гIадбаха бар цу 

вIашагIкхетара. Цар оагIув 
хьаллоацаш латта деза вай дер-
ригаш! Тахан дуккхача вай къа-
ман наха доккха дакъа лаьцад 
цу гIулакха юкъе. Боккхача 
мехка Президента Путин Вла-
димира тIехьа латташ хьадоагIа 
вай. Тахан цо юкъедоаладаьр 
вай мехка бахача наьха культу-
ра, истори, кхыдола лоархIаме 
доакъош кIал ца дита баьккха 
гIа ба. Россе бахаш болча I90 
къаман наха юкъе барт, безам, 
цхьоагIо хилар лоархIаме да 

паччахьа. Котало вайга хургья! 
Денал долаш дIачакхдовла деза 
вай», — аьлар республикан кул-
галхочо. ТIема доакъашхошта 
барзкъаш тегаш боахкача фа-
брикерча болхлошта доккха 
баркал аьлар Келаматанаькъан 
Махьмуд-Iаьлас, шоай болх лак-
хача боараме цар беш хиларах. 
Иштта белгалдир, тахан цу ха-
лача хьале болча наха вай гIо 
лоаттадеш хилар мах баь варг-
воацаш да, аьнна.

ТIема доакъашхошта даим гIо дергда

Йоккха 
къаман проект 
чакхъяьккхар 
Наьсаре
Коазой Мадина

Боккха болх дIабихьар Наь-
сарера моттигаш тоаеш. 
Цу юкъе я йиъ нах лела а 
салоIа моттиг, Iама юхера 
доазув. ГIазе-Коарча Мо-
сковски, Студенчески, Нови 
оалаш долча урамашкара 
нах лела а салоIа а мотти-
гаш кердача куце духьалъ-
оттаргья бахархошта.

Геттара хоза кулг теха, эрга-
даьккхад Iама юхера доазув а. 
«Iеш йола моттиги шахьар тIара 
вахари» яхача къаман проек-
тага гIолла дIабихьаб из болх. 
Хозъе еза моттигаш харжара 
бокъо бахархошта шоашта ен-
наяр. Онлайн-хоржаме гIолла 
чакхдаьккхар из гIулакх. Укх 
тIехьарча пхе шера, цу тайпар-
ча наькъах пайда эцаш, тоаяь-
раш 28 моттиг я.

ХьатIадоагIача 2023-ча 
шера тоае езараш а наха шоаш 
къоастаяь латт. Цу юкъе ба 
Аьлтий-Юртара Арчакханаь-
къан цIерах бола урам, Наь-
сар оалача хин юхера ши мот-
тиг, Овшанаькъан Руслана цIи 
лелаеча урама нах лела, салоIа 
дакъа.

Коазой Мадина

ГIалгIайче 2022 шера 2026 ше-
рага кхаччалца 50 ишкол кер-
даяккха лаьрхIа ба, аьнна, 
хоам бу республикан прави-
тельствон пресс-службо. Кара-

Султиганаькъан Йоакъап

ГIалгIайчен премьер-мини-
стра Сластенин Владимира ре-
спубликан бахархой тIаийцар. 
ГIалгIай Республикан Прави-
тельствон Председатель волча 
баьхка хилар МагIалбика, Наь-
сарен района, Пригородни 
района бахархой, аьнна, хоам 
бир «Сердало» газетага респу-
бликан министрий кабинета 

ГIалгIайче 2023 шера цхьа иттех совгIа 
ишкол кердайоахаргъя

ра шу йистедоалаш, Наьсарер-
ча №4 йолча ишколе кердаяь-
ха а керда хьалъяь а гIишлош 
болх беш хургъя. Цига гIишлон 
балхаш йистедаьннад 98%-га 
кхоачаш даькъ тIарча кулгал-
хочо яхачох.

ХьатIадоагIача шера ре-
спубликан бархI юртарча иш-
колашка капитальни ремонт 
ергъя. Духхьал из гIишло керда 
юха хьалъяь а ца Iеш, чура ме-
бель а чура че а кердайоак-
кхаргъя, цул совгIа оборудова-

ни а керда оттаергъя - деррига 
а керда хургда.

«Кердача хьалашка, капи-
тальни ремонт дIайихьачул 
тIехьагIа, дешаш хургда 14080 
бер», — аьнна белгалдир 
ГIалгIай паччахьалкхено.

пресс-службо.

«ДукхагIа наха дагадаь-
ллар дар Оздой Iалаудина ини-
циативни тоабо ВIовнашкерча 
гIалай комплекса гонахьара до-
азув цIендар, цунна чуйоагIача 
Энгар-гIала а, («Шин сесага 
гIала») тоаяра болх дIабахьара 
хаттар.

Туризман комитета кулгал-
хочо Мизинаькъан Беслана яха-

чох, из дош тахан наха чIоагIа 
дагадоаллаш а да, из хаттар кхо-
ачашдара эшаш дола новкъо-
стал а дергда», — йоах хоам тIа.

Нах тIаэцача хана иштта цига 
дийцар дукхагIча даькъе лаьт-
танца дувзаденна хаттараш. 
Цхьайолча хана лаьтта эцаш е 
хувцаш, цхьан юртара кхыча 
юртарча лаьттанца хувца ловш 
йола моттигаш дукха нийслу. 
Цига юкъедоалача кхоачамбоа-

царех дийцар цар. ГIалгIай Ре-
спубликан премьер-министра 
белгалдир, хаттараш тохкаргда 
аьнна, цунах доагIаш дола дек-
хар цо тIадиллар региона доа-
лахьарча мах беча Министер-
ствонна, иштта муниципальни 
даькъ тIарча кулгалхошта.

Иштта, цу мероприяте 
лаьрхIар воI, цамогаш волаш ма-
териальни новкъостал дийха-
чунна гIо де.

ГIалгIайчен премьер-министра нах тIаийцар

Амал де 
тIахьеха болх 
ГIалгIайче дIа 
мишта бода 
хьежар
Султиганаькъан Йоакъап

ГIалгIайчен цхьац-
цайолча муниципаль-
ни моттигашка амал 
де нах тIахьехара болх 
дIа мишта хьу хье-
жар Iаьдал. Цу тай-
пара моттиг нийсъе-
лар Илдарха-ГIалий 
тIа, шахьара кулгалхо-
чо Осканаькъан Мухь-
мад-Башира хьал-
халенца хьем боац-
цаш йолча штаба кхе-
таче дIайихьар, из 
вIашагIъеллай эска-
ре амал де кагий нах 
тIахьехача балха тIа 
новкъостал де, наха 
юкъе беш бола болх 
дикагIа бе дагахьа, 
аьлар «Сердало» газе-
тага Илдарха-ГIалан 
хьакимаша.

«Цу штаба юкъевоагIаш 
ва шахьара кулгалхочун 
гIонча, Илдарха-ГIалан 
ВУС кулгалхо, Илдарха-
ГIалий тIарча Россе 
ОМВД викал, прокурату-
ран викал, тIема комис-
сариата болхло, шахьа-
ра депутаташ, Iалама нах, 
Илдарха-ГIалан казакий 
цхьанкхетара атаман», — 
йох хоамо.

Цига иштта бийхабар 
эскаре амал де тIахьехача 
моттигерча кагийча наьха 
дай-ноаной.

Къамаьл даьраша 
дийцар гурахьа эска-
ре амал де тIахьехар дIа 
мишта дихьар а иштта из 
дIахьоча юкъа нийслуш 
долча хатарех а.

Цул совгIа укхаза хинна 
дай-ноаной дIакхетабир, 
юххьанца эскаре амал де 
водаш вола саг тIом лат-
тача вугаргцахиларах.

Г у л б е н н а р а ш а 
лаьрхIар, эскаре амал де 
тIахьехаш, нахаца бу болх 
тIехьа тIайоагIача хана 
дикагIа бе.

Султиганаькъан Йоакъап

ГIалгIайчера росгвардейцаш 
болча баха хилар вай пре-
зидента Москвера викалаш, 
бIухой дарба деш ба Украине 
лаьрххIа йола аперци дIахьош 
яьча човнашта, аьнна, хоам 

Шолжерча 
лорий 
техникумо 
эскаре амал де 
тIабийхача наха 
новкъостал дир
Султиганаькъан Йоакъап

Эскаре амал де бахача 
наха гуманитарни нов-
къостал дир Шолжа ша-
хьар тIарча «Ставропо-
лерча лорий техникума» 
филиало, аьнна, хоам бу 
«Сердало» газетага му-
ниципальни даькъ тIарча 
администраце.

«Техникума кулгалхоша 
тIем тIа бахача наха лаьрхIа 
тIабувха гIирс а буа кхача 
а дIабахьийтар. Украине 
лаьрххIа йола тIема операци 
дIахьош болча наха из ший 
тайпара новкъостал да», — 
йоах хоамо.

Шолжа шахьара кулгал-
хочун гIончас Заьзганаькъан 
Мусас дакъа лаьцар Ставро-
полерча техникума филиа-
ло дIахьош хиннача дикача 
гIулакха юкъе.

ВIашагIкхетар дIахьош, 
уж хьежар студентий дешар-
га, цар дешара хьалашка, 
царна кхетам балара болх 
мишта латт.

Иштта цига дийцар, ка-
гирхошта Даьхе езаргйола 
кхетам баларах, террориз-
маца, наркотикашца къов-
сам лоаттабарах, цу хьакъе-
хьа карагIдоаларех.

Заьзганаькъан Мусас 
баркал аьлар техникума 
кулгалхошта, из дика гIулакх 
дагадохарах, иштта белгал-
дир бIухой хьаллацар тахан 
чIоагIа лоархIаме хилар.

Султиганаькъан Йоакъап

Малав ца ховча бIухочоа хе-
тадаьча дийнахьа дIайихьача 
кхетаче, Даьхен гIулакха лаьт-
тараш дагалаьцар росгвар-
дейцаша. Цу лоархIамеча 
вIашагIкхетаре дакъа лоацаш 
хилар республикера хьаки-
маш, МагIалбикерча админи-
страце болхлой, кагирхошца 

ГIалгIайчен викалаш росгвардейцаш-
унахой болча баха хилар

бир «Сердало» газетага прави-
тельствон кепайоазон болхло-
ша.

«Из дика гIулакх дIадахьар 
тIадилладар ГIалгIай республи-
ка кулгалхочо Келаматанаь-
къан Махьмуд-Iаьлас, иштта 

тхоай декхар цох хеташ а даха-
дар», – аьлар цу юкъе дакъа ло-
ацаш хиннараша.

БIухошта новкъостал дир, 
царна лерттIа дарба дара эшаш 
мел дар хьатIадера цар лораш-
та.

Хьаьшаша хаьттар, унахой 

могашал миштай а, иштта, уж 
сихагIа тоабенна цIаберзар 
ловш, ловцаш а даьхар царна а 
цар гаргарча наха а.

Цул совгIа царгара телефона 
номераш а хьаийцар, массаза а 
царца бувзам лоаттабар, эшача 
новкъостал дар духьа.

къахьега нах, иштта кхыба-
раш.

«МагIалбике латтача «Малав 
ца ховча бIухочоа» оттадаь-
ча сийленга юхе зизаш дехкар 
гулбеннараша. Шахьар тIара 
моастагIа аравоаккхаш, шоай 
вахар Iодилларашта оттадаьд 
из. Росгвардейцаша дагалаьцар, 
шоай вахар ца кходеш, деналца 

духьаллаьттараш», — йоах тхога 
кхаьчача хоамо. «Шоай мохк ло-
рабеш, синош Iодийхкараш вай 
цIаккха а бицбе йиш яц! Кхувш 
йоагIача тIехьенга, массахана 
из дIадувцар вай декхар да.

МоастагIчун кара вай лаьт-
таш ца кхачийта гIерташ; де-
налах, майралах ца бохаш; чак-
хбаьннараш бицбе бокъо яц 
вай!», — аьлар ший къамаь-

ла юкъе полице пдполковник 
волча ЦIолой Ахьмадхана. Цу 
бIухошта хетаяь денала урокаш 
дIайихьар вай республикерча 
ишколашка. Цу гIулакха ара-
баьннача росгварде болхлоша 
берашта дийцар, моастагIчун 
наькъаш тедаш лаьттарашта 
юкъе вай къаман 6 эзар совгIа 
бIухо хиннилга.

Даьхен лорбой лархIа гулбелар МагIалбикера 
росгвардейцаш

Республикера 
МЧС ший болх 
дIахьош я
Коазой Мадина

ЦIеннах чуувтташ, наха-
ца цIера кхерамзленах 
лаьца къамаьл деш хила-
ро боккха пайду бу аьнна 
хеташ, цу гIулакха ара-
баьнна лел МЧС болхлой. 
Шелал хьаоттарца, фуса-
маш йIохъе гIерташ, наха 
тайп-тайпарча токацарча 
гIирсех пайда эц.

ЦIагIа газ хьаIовргйоацаш, 
фу де деза, фу тайпара хIама 
йоагаш йита Iовижа йиш яц 
наха хьалхадоаккхаш, болх 
бу цу гIулакхах бехктокха-
ме болчар. ЦIерацара бокъ-
онаш цайовзараш, йовзе а 
лорацаераш дукха ба вайна 
юкъе. Эбарга-Юрта из болх 
дIахьош, го баьккхар цIера 
тIахьожам лоаттабу инспек-
тор волча Дударанаькъан 
ИбрахIима.

Цо наха хьалхадаьккхар, 
Iан хана сов дукха токах 
хетта йоахкача хIамаша яьча 
замыканех йоккха цIи яла 
тарлу, аьнна. Бахархошта 
дIайийкъар цIерах лорава-
лара бокъонаш.

Юрташка, пхьешка цхьацца 
хIама хьадеш къахьегараш-
та 2% кхоачаш лохъяьй нало-
гаш ставкаш. Илдарха-ГIалий 
тIарча хIама хьадеш болча на-
хача хоам бир, 6-чара 2%-ча 

кхоачаш налогови лохъяьлга.

Иштта хьохадир, бизнесме-
нашта гIо деш йолча програм-
мах. «Тайп-тайпара бизнес ле-
лаераш гулбир пхьерча актови 
зале.

Кхетаче дакъа лоацаш бар 

экономиках йолча министер-
ства болхлой, республикерча 
бизнесмений бокъонаш лора-
ярах болча болхлой хIама хьа-
дерашта гIо дарах йолча фонде-
ра нах, республикерча бизнес-
инкубаторе болх бераш, пхьера 
администраци», — йоах тхога 

кхаьчача хоаме.
Из закон чIоагIдаьд вай 

Мехкдас, 2022-ча шера гуйран 
хьалхарча бетта 3-ча дийнахьа. 
Цу гIулакхо дикка аттача болх-
лой доаккхаргда бизнесмений 
гIулакх.

Налогаш лохъяьй бизнесменашта

Султиганаькъан Йоакъап

ГIалгIайчен кулгалхочо Кела-
матанаькъан Махьмуд-Iаьлас 
кхетаче дIайихьар вай мех-
карча Миннаца викалашца, 
республикан чурча политикан 
урхаллен болхлошца, аьнна 
хоам бир «Сердало» газетага 
вай мехкарча Iаьдала кепайо-
азон болхлоша.

Дийца керттера дош дар До-
нецкера, Луганскера, Запорож-

ски, Херсонски областашкара 
беха нах тIаэцарца, уж фуса-
машка дIанийсбарца дувзаден-
на.

Хоам бу, чоалхане хьал от-
тарах, уж шоай фусамашкара 
беха хьабехка хиларах. Таха-
нарча денна царех цхьайтта саг 
«Асса» яхача гостинице Iеш ва. 
ДНР, ЛНР республикера ши саг 
ва вайцига Iеш. Уж шоай гарга-
ра нах болча сайцаб.

ГIалгIайчен кулгалхочо бел-
галдаьккхар уж нах бахача 

моттигашца а буача кхачан-
ца а Iалашбе беза, аьнна. Гет-
тара сиха де дезача гIулакхех 
да эшаш долча каьхаташца 
уж Iалашбар, социальни даь-
къе меттаоттабеш дола гIо 
дар, берашта психологически 
оагIорахьа дика лар ютаргйола 
вошал дар.

«Вай республико эшаш дола 
новкъостал дергда фусамех бе-
хача наха, царна шоай цIагIа 
болаш санна паргIата хургйо-
лаш, эшаш мел долча хIаманца 

Iалашбеш», — аьлар ГIалгIай 
республикан кулгалхочо Кела-
матанаькъан Махьмуд-Iаьлас.

Херсонера а Херсонски обла-
стера а нах керда вахар долаш 
Iоховшаргба, РФ министрий ка-
бинета соцамах, царна серти-
фикаташ лургда, шоашта эшар 
эцара цкъара луш дола ахча 
а лургда. Уж дIанийсбара а 
эшача кхачана а лаьрхIа, ахча 
хIанззе хьожадаьд.

ГIалгIайче тIаийцар ЛНР, ДНР, Херсонски 
областера фусамех беха нах

ГIалгIай 
мехкара 
токацара 
гIулакх тоаде 
40 млн сом 
хьожадаьд

Укх шера «Къилбасе-
да Кавказа россеташ-
ка» гIолла 78 км чуло-
ацаш йолча моттиге ток 
тоаеш болх дIабихьаб 
вай республике. Из болх 
дIабахьа аьнна вайци-
га хьахьожадаьд 40 млн 
сом. 40 км кхоачаш бола 
тишбенна тока аьшка-
саьрг хийцаб болхло-
ша эггара дикагIчунца. 
Вешта аьлча, наха цо ток 
тохара кхерам кIезига ба 
хIанз.

Иштта хийцаб 857 
ший ха йиа баьнна тока 
бIоагIа, 1126 керда ингале 
«пелаш» а оттадаьд. Гетта-
ра лоархIамеча гIулакхех да 
110 Кв лаьрхIа дола шолха 
тока бIоагIий оттадар. 20 
километр чулоацаш долча 
цар ток лоаттаю нах баха-
ча кхаь моттиге. Цун балхага 
хьежжа хургда 71 эзар саг, 
82 лоархIаме балха моттиг 
токаца Iалашъяр.

Тишденна бIоагIий дIа а 
доахаш; 9,5 километр хил-
лал бола аьшкасаьрг хийцаб 
болхлоша. 2022/2023-
гIача шерашкарча Iанга 
кийчо еш, 35 Кв йола тока 
лини тоаяьй. Из я 32 эзар 
сага ток лоаттаеш.

Иштта тоаяьй 
вIаштIардаьча 14 цIенна 
йIовхали хийи лоаттадеш 
йола котельни, хий хьа-
телаш йола насос латта 
станци. Шоаш дуаргдар 
диа даьннача 99 «пелан-
на» метта тIеххьара даьнна 
дикагIдараш оттадаьд.

Наьсарен района чуйол-
хача 21 эзар саг вахача шин 
юртá ток лоаттаеча мотти-
ге а дикка кулг техад. Цига 
бегIаб керда 11 бIоагIа; 9,6 
км тишбенна саьрг хийцар, 
224 цIенна «пелаш» дегIар. 
Геттара чIоагIа теркалде де-
зарех да, ток лелача мотти-
гашкара йоархIаш, гаьнаш 
дIайоахаш болх бар. 42, 8 
га чулоацаш дола доазув 
цIендаьд къахьегамхоша. 
Укх шера тока болх тоабе 
аьнна вай мехка хьахьожа-
даьд 138, 5 млн сом ахча. 
ДIадахача шера денначун-
га хьежача, 82 млн дукхагIа 
да из.

ГIазданаькъан Ахьмад

Къилбасада-Кавказа доа-
гора-энергетически кол-
ледже дешаш болча сту-
денташца вIашагIкхетар 
дIадихьар терроризма ду-
хьала къовсам лоаттабеча 
комиссе болхлоша, Iалама 

наха. ВIашагIкхетара керт-
тера декхар дар вай кагир-
хошта юкъера терроризм 
яха унзара дош хоададаь 
дIадаккхар.

Студенташца къамаьл де 
баьхка хилар МагIалбика 
районера терроризма духьа-

ле еча балха кулгал деш вола 
Джамболатанаькъан Мухь-
мад, Инаркъера имам Йов-
лой Хьажмурд, Вежарий-Юр-
тарча маьждига имам Хаза-
наькъан Iалихан, колледжа 
кхерамзленах болча балха 
кулгалхочун гIонча Бек-
марзанаькъан Мухьмад. Цу 

тайпара вIашагIкхетараш 
МагIалбика районе каст-
каста хулаш да.

Терроризм яхар мел ун-
зара хIама да, цун духьала 
къовсам лоаттабар лоархIаме 
долга кагирхошта хьалхадо-
ах цу гIулакха оарцагIбаьнна 
лелача наха.

Магасерча 
дешара 
моттигашта 
юхера лампаш 
тоаеш латт
Султиганаькъан Йоакъап

ГIалгIайчен столице, Ма-
гасе, элктросетий болх-
лоша урамашкара лам-
паш хийцар, уж яр ли-
цейна-берий беша юхе, 
— аьнна хоам бир «Сер-
дало» газетага шахьа-
ра мэрерча кепайоазон 
болхлоша.

«Иштта уж хьежар ура-
машка сердал луш йолча 
лампай хьалаш миштад, 
кердаяраш а оттайир», — 
аьнна, белгалдир столицан 
администраце.

Магаса кулгалхоша 
лерхIачох, уж балхаш мас-
сайолча дешара моттигаш-
та юхе дIадахьа лаьрхIад, 
царна гонахьарча доазонаш 
тIа сийрда хургйолаш.

ГIазданаькъан Ахьмад

Россерча тайп-тайпарча ву-
зашка дика дешаш белгал-
баьннача вай мехкарча сту-
денташта, аспиранташта 
Мехкдаь стипенди хьожа-
дергда. Укх дешара шера уж 
хургва 130 саг. Царна юкъе ба 
кхоана тайп-тайпара мотти-

Эбарга-Юрта 
лампаш тоайир
Султиганаькъан Йоакъап

Международни оалача 
Эбарга-Юртарча урама 
1000 метр чулоацаш 
долча доазон тIа лампай 
сердал Iалашъеш хилар, 
цу гIулакха лаьрхIа бола 
болхлой. Из я дукха ха 
йоацаш гIашлой керда 
никъ билла тоаяь моттиг.

«Эбарга-Юртарча наьха 
вахар аттачадоакхаш хург-
да из дика гIулакх. Ара баь-
дъелча, къаьстта Iан хана, 
сердал йоацача новкъа 
гIолла, когаш дIабетталуш, 
чуваха хала хул.

Белгалде деза, из никъ 
керда Iойиллача ишкола, 
берий беша тIабодаш хилар. 
Бераш лелача наькъашка 
лампаш хилийтар чIоаггIа 
терко е езарех да», — аьлар 
районерча администра-
це. Теркал де деза, тахан 
вай мехкарча шахьарашка, 
юрташка цу тайпара болх 
тIатеIIа дIахьош латтилга.

Студенташца вIашагIкхетар хилар

гаш хьалаьца дIаоттаргбола 
болхлой: лораш, экономи-
сташ, конструктораш, юри-
сташ, психологаш, Iалам ло-
радераш, IT-говзанчаш, вай 
мехка гIишлонхой, иштта 
кхыдола балхаш Iомадераш.

«Мехкдас Келаматанаь-
къан Махьмуд-Iаьлас лаьрхIа 

ма хиллара, 2022-2023 де-
шара шера дика дешараша 
Мехкдаь стипенди ийдергда, 
цу тайпарча студентий, аспи-
рантий цIераш йовзаш я. Цу 
хьакъехьа довза йиш я тха 
лаьрххIача сайтага гIолла», — 
аьлар тха газетага дешареи 
Iилмани министерстве.

Студентех 130 сага лакхара стипенди ийдергда

Коазой Мадина

Ер шу чакхдалалехьа респу-
бликерча дарбанчешка кхоа-
чаргья 350 совгIа оборудова-
ни. ТIехьарча шерашка вай 
дарбанчешта йоккха терко еш 
дукха новкъостал лоаттаду.

Хьалъяьй тишъенначар-
на когаметта цIена гIишлош, 
тайп-тайпара эшаш бола кхо-
ачам бенаб, керда отделенеш 
хьайийллай. Массала, автопар-
ке кхаьчай сиха оарцагIаъухаш 
йола цIена 70 машен, дIа-хьа 
яхьа йиш йола 18 дарбан-пун-
кташ ений. ТIой-Юрта хьалъеш 

латт йоккха дарбанче.. 
Республикански дарбанчен 

доазон тIа керда инфекцион-
ни отделени еш боахк. Хьалъе 
лерхI Сурхо тIа керда амбула-
тори, Эккажкъонгий-Юрта 60 
маьнги-моттигаш йола дарбан-
че. Чамалха, Южни оалача юр-
ташка фельдшерски пункташ е 

зем боаккхаш латт.
«Земский лор» яха програм-

ма я вай мехка ма даггара ший 
болх дIахьош. Дарбанчешка 
болх бераш шоай квалификаци 
лакхъе ух каст-кастта. Тоалуш 
латт хIара денна вай унахцIенон 
гIулакх. Цу гIулакха эшаш мел 
дола наькъаш хьадийлла латт.

Дарбанчешка керда кхоачам хургба

Наьсарерча Алхан-Чур-
та цIерагIча урам тIа хьалъ-
еш латта дуккхача бераш-
та лаьрхIа йола керда ишкол 
кастта дешархой тIаэца йиш 
йолаш хургья. Ер бутт чак-
хбоалаш баккха лерхI из болх, 
Дала аьннадале.

Таханарча хано дIадеххача 

ГIазданаькъан Ахьмад

ГIалгIайчен цIихезача хье-
хархочо ГIарбакханаькъан 
Iаддал-ВоагIапа ПаьтIамат 
«Хьехархочо хьехархочунна» 
яхача Ерригроссе акце доакъ-
ашхо хилар. Из вIашагIъеллар 

яр «Знание» яха юкъарле.

ГIалгIай паччахьалкхен уни-
верситета филологически фа-
культета студенташ болча яха, 
хургболча хьехархошта хьокха-
ма урок елар цо.

«Ше урок луш, ПаьтIамата 

студенташта дийцар Россе дук-
хача культурех, цун зIамигача 
а доккхача а халкъех. Халкъа 
кхоллама болх гойташ дар, цун 
хьехам балара къамаьл. Гетта-
ра теркам тIаозаш дар, юххе-
ра а лекци йистейоалаш ишко-
ле дагIа бераш сцена тIа арада-

лар, уж дар тайп-тайпарча къа-
мий бераш, царех хIаране ший 
къаман меттала машар кхай-
кабеш дола дешаш аьлар», — 
яхаш, дийцар «Сердало» газета-
га ГIалгIай паччахьалкхен уни-
верситете.

Керда 
туристически 
проекташ 
кхоллаш я

Султиганаькъан Йоакъап

ДегIа могашал эшаен-
нача наха лаьрхIа керда 
туристически проекташ 
кхолла лерхI вай респу-
блике. Из болх бергба 
федеральни ахчах.

«ХьатIадоагIача шера 
грантий новкъостал-
ца кхолларгья кемпингаш 
йола моттигаш, Iотоха чаь-
тараш эцаргда. Уж хилча, 
цхьаккха хIамах кхера ца 
безаш, шоай паргIатта бий-
саш яха йиш хургья тури-
стий.

Из болх дIабахьа ре-
спубликанна хьахьожа-
дергдола ахча 82 мил-
лионага кхоачаш да», — 
йоах хоамо. Ресбуликер-
ча туризма гIулакх тоада-
ра тIехьа дикка къахьега 
лерхI. 102 млн гаргга ахча 
гIоргда тайп-тайпара обо-
рудовани эцаш, дуккхача 
наькъашка лела туристаш-
та аттагIа хургдола элек-
тронни никъ хьеха гIирсаш 
эцаш, керда туристически 
наькъаш кхоллаш.

ЦIихезача хьехархочо ГIалгIайчен 
студенташта дийцар, Россе халкъий 
культуран лоархIамах

тайпара, ювцаш йола ишкол 
кхаь гIатах латташ хургья.

Цу чу дешаш хургда 720 бер. 
Лаборатореш, актови а дешара а 
залаш, хIама дуа моттиг йолаш, 
беркате ишкол хургья цох.

Берий ханашка хьежжа, 
ловза тайп-тайпара моттигаш 
Iалашъяьй ишкола коа.

«Дешар» яхача къаман про-
екта кIийлен тIа дIахьош ба из 
беркате болх.

Керда ишкол хургья кастта

Дарба де баха 
гIо дергда 
хьакимаша
Султиганаькъан Йоакъап

Вахара хьал во долча 
наха гIо дарах йолча ко-
миссе кхетаче дIайихьар 
Илдарха-ГIалий тIа. Ша-
хьара мэр волча Малса-
ганаькъан Иналкъас кул-
гал деш, дIадихьар из 
вIашагIкхетар. Могаш 
боацарех ялх сага гIо де 
лаьрхIар, республикал 
арахьа дIа а баха дарба 
де йиш хургйолаш.

«Бахархоша гIо дехаш 
йола ийс моттиг тохкаш къа-
хьийгар цу гIулакха йолча 
комиссе. Ялх саг вар, арахьа 
дIаваха дарба де новкъо-
стал де шоашта, яхаш. Дарба 
эшачарна юкъе дар 18 ше-
рага кхачанза дола диъ бер», 
— аьннад тхога кхаьчача 
хоама тIа.

Каьхаташка хьежа, 20 
эзар сом ахча делар царна 
массанена. Комиссе теркал-
бир таро йоацаш бола кхы а 
кхо дезал. 20 эзар сом ахча 
дийкъар царна а.

ГIалгIайче 2022 шера ка бола 
ялат деррига а чуийца даьлар, 
аьнна хоам бир «Сердало» газе-
тага региона аграрни боахаме.

«Деррига а чуийца даьнна 
ялат дIалаьрхIача 85,368 эзар 
тонн да, из 2021 ча шера хинна-
чул 112,3% дукхагIа да. Гурахьа 
чуэцаш дола ялат аграреша чу-
ийцар 44503 тонн, мукх − 7255 т, 
кен − 30072 т, рапс - 3538 т», — 

йоах хоамо.
Карарча хана тIехьа чуэцаш 

дола ялати технически культура-
ши чуийца яла йоахк. Уж хилар 
лайчилла бетта 30 денга кхоа-
чаш 107069,1 тонн.

Теплицашкара гулдаь баьца-

даараш 12010 тонн да, уж 120,4% 
дукхагIа да 2021 шерга диллача.

Сомий-комарий культураш 
гулъяьй 58420 тонн.

Ерригача республикан юртбо-
ахама культураш хилар 265892,1 
тонн.

ГIазданаькъан Ахьмад

Укх деношка, Даьхен Тур-
палхой Ди дездеш, вай мехка 
оагIой бетта ийслагIча дийна-
хьа «Даьхен Сий дола Турпал-
хой» яха хьажар хьаделларг-
да, Малсаганаькъан Тухана 
цIерагIча мехктохкама музее, 
иштта цунца го йиш хургья 
«Украинера лаьрххIа операци 
а цун Турпалхой а» яха суртан-
час Сухорукова Еленас даьча 

балхашка.

Юххьанца го йиш хургья Со-
ветски Союза ханарча а Россий-
ски Федераце а гIалгIай турпа-
лашка, Георгиевски кавалераш-
ка.

ШоллагIча даькъца го йиш 
хургья Донбассе дIахьоча 
лаьрххIача тIема операце доакъ-
ашхой сурташка, цар гойтача де-
налга, иштта цар шоай тIема дек-
хар кхоачашдарга.

«Сухорукова Елена юста-
ра латта могаш яцар юкъар-
ча хатара. Цо ший дакъа юкъе-
хьу майрал, денал гойташ; цига 
латаш болча турпалхой сийле 
дIайовзийтара гIулакха. Иштта 
хьакхелла да «Украине дIахьоча 
лаьрххIача операце Турпалаш» 
яха хьажар.

Музее хьабаьхкарий таро хур-
гья вай мехкахой 50 сурт го, уж 
сурташ даьхкад ьасарашца а гра-
фически хьисапе а.

Суртанчас ший тайпара баь 
вай мехкахой, турпалхой денал, 
майрал гойташ бола болх ба из. 
Царна юкъе ба Денала ордена ка-
валераш, Украине байна бIухой.

ХьатIадоагIача шера Су-
хорукова Еленай «Украинера 
лаьрххIача операце Турпалаш» 
яха хьажар го йиш хургья Россе 
дукхача регионашка», — аьлар 
«Сердало» газетага ГIалгIайчен 
мехктохкама музея кулгалхочо 
Саганаькъан Мухьмада.

Ерригача 
Россе Iаламца 
бувзабенна 
болам дIабихьар

Султиганаькъан Йоакъап

«Россе хиш» яха Еррига-
ча Россе Iаламца бувза-
бенна болам дIабихьар 
вай республике. Го-
нахьарча Iаламах дог 
лазаш болча дуккхача 
наха, арабаьнна, къа-
хьийгар хин йистош-
ка лостам беш. Цу бал-
хах йолча федеральни 
кхетаче борза (бронза) 
мейдилг енна, белга-
лйир вай республика.

«Массехк шу да вай 
мехко цу беркатеча 
гIулакха юкъе дакъа лоаца. 
Кхыйолча РФ чуйоагIача 
моттигашта юкъе хьал-
харча лагIа тIа йолаш, 
хьайоагIа вай республи-
ка толаме къахьегарах», — 
аьлар Iаламах йолча ми-
нистерствон болхлоша. Укх 
шера цу гIулакха шоашка-
ра гIо де ловраш, Iалама 
лерхIам бераш, арабаь-
лар Эса гонахьара йистош 
цIенъе. БIаьхача итт бетта 
къахьегаш, цу наха гулйир 
бархI тонн нувхаш. Вай 
Мехкдас Келаматанаь-
къан Махьмуд-Iаьлас бел-
галдир, республикера хиш, 
хьасташ, Iамарч лорадеш, 
цар хьал ца талхийташ 
дIадахар вайна тIалаттача 
доккхача декхарех цаI да, 
аьнна.

«Дог тийша ва со, кхы 
дIахойодача хана а цу бер-
катеча акцен юкъе вай 
хьалхарча моттиге лат-
таш дIагIоргда, аьнна. 
ХьатIадоагIача шера а 
хIанз санна тIатеIIа къахье-
гаргда вай мехкахоша цу 
беркатеча гIулакха юкъе», 
— аьлар цо, ший къамаь-
ла юкъе. Укх шерца Iадика 
ювцаш, йоккха Iалама хе-
таяь фестиваль дIайихьар. 
Цига дакъа лоацаш хилар 
вай Мехкда, массехк эзар 
саг. Эса гонахьара куц то-
адеш, мах баь варгвоацаш 
чIоагIа къахьийгар цу наха.

ГIалгIайче ка бола ялат чуийца даьлар

Даьхен турпалхой Ди дездеш, ГIалгIайчен мехктохкама 
музее тIема бIухошта хетадаь хьажар хургда

Шоай профессеш хувцаш, 
керда дешар чакхдаьккха-
дипломаш хьаийдеш ба вай 
мехкара ноаной. Къахьега-
мах йолча министерство ди-
пломаш дIаделар 13 кхалсага. 
Царех цаIаш декретни оалача 
отпуске ба, вожаш 50 шерал 

тIехбаьнна кхалнах ба. Став-
рополерча РАНХиГС филиа-
ле «Демографи» яхача къаман 
проекте гIолла шоай квали-
фикаци лакхъеш хилар уж.

«ЧIоагIа дега тоам хул, вай 
мехкара нах керда Iилма довза, 
шоай кхетам лакхбе гIерташ 
къахьегаш хилча. «Менедже-

мент в образовании» яхача спе-
циальность Iомаяьча Пхьилекъ-
онгий-Юртарча берий беша 
болх беча 13 кхалсага дипло-
маш дIаделар оаха», — дийцар 
тхога Шолжа районерча къа-
хьегамах болча кхуврча кулгал-
деча Горчханнаькъан Хьавас. 
Белгалде деза, цу кхуврчо гIо 
дарца 130 сага шоай квалифи-

каци лакхъе аьттув баьнналга.
Уж я къаман юртбоахамах 

йола Российски академи, Ом-
скера паччахьалкхен универ-
ситет, Къилбаседа Кавказера 
топливно-энергетически кол-
ледж. Цу проекто доккха гIо 
ду шоай кхетам лакхбе, керда 
Iилма Iомаде ловш барашта.

Тахан вай республике дIахьош 
я «Россеташ Къилбаседа Кав-
каз», «Ток-урок» яха про-
ект. Цу проекта керттера дек-
хар да берашта, кагирхошта 
ток йолча моттигех геттара 
чIоагIа лоравала везилга хьал-
хадаккхар. Укх наькъа энер-
гетикаша из урок дIайихьар 
Наьсарерча №12 йолча ишко-
ла дешархошца.

8-ча классе дагIача берашта 
токацарча кхерамзленах дий-
цар «Ингушэнерго» филиала 
болхлочо Котанаькъан Азас, 
Наьсарерча тока тIахьожам ло-
аттабеча къахьегамхоша Дуда-
ранаькъан Хьасана, Хутенаь-
къан Адама. ЛоархIаме къамаьл 
хьаллаьцар 11-ча класса дешар-
хочо Малсаганаькъан Муста-
фас. Из ва дуккхача яхьашка, 

Профессеш хувцаш ба ноаной

олимпиадашка хьалхара мот-
тигаш йоахаш, дика дешаш 
хьавоагIа дешархо.

Цул совгIа, спортсмен волаш, 
Кисловодске, Ессентуке хинна-
ча боксах долча къовсамашка 
дото мейдилг яьккхай цо. Ток 
йолча моттигашта юхе цIераш 
летае, чкъаьрий лувца, ловзаш 
лела йиш йоацилгах дийцар бе-
рашка. Лотабенна тока аьшка-
саьрг, хий детташ дIабоабе йиш 
йоацилга, иштта Iобежача аьш-
касаьрга эггара кIезигагIа яле а 
бархI метр гаьна хила везилга, 
иштта кхыдола токаца дувза-
денна лоархIамедараш дайзар 
дешархошта.

Токах лоравалара бокъонаш 
йовзийташ йола «Ток-Урок» 
дIайихьар Малсаганаькъан Му-
стафас. Цу ток-яхье хьалхара 
моттиг яьккхача Даскенаькъан 

Аминайна дипломи совгIаташи 
делар. Проекта тIеххьарча даь-
къах дар ток техача сага гIо 
дар. Цу гIулакхах болча говзан-
чаша берашка дийцачох, ток 
теха саг кIалхарваккха йиш 
я, ха ца йоаеш, сиха а нийса а 
гIо дой. Сага хисапе хьаяьча 
хIаман гIонца дIахьекхар цар, 
эггара хьалхарча аргIагIа саг 
кIалхарвоаккхаш де дезараш. 
Из гIулакх шоай вIаштIехьа 
мишта доал хьажа аьттув хилар 
берий.

«Россеташ Къилбаседа Кав-
каз» яхача болх беча нахаца тха 
ишколо бувзам лелабу дукха ха 
я. Шоай болх лакхача боараме 
дIахьош, къахьегамхой ба уж. 
Дика дешача бераша цу тай-
парча урокашка дакъа лацар а, 
пайдане да. Ерригача ишколо 
лоархIаш долча берашта нийса 

хила, цар яхар хьаэца ловш хул 
кхыбараш. Токах лораваларах 
дувцаш йола урокаш геттара 
чIоагIа эшаш я тахан«, — дий-
цар Наьсарерча № 2 йолча иш-
кола кулгалхочун гIонча йолча 
Буражанаькъан Лейлас.

«ЧIоагIа хоза хеташ дакъа 
лаьцар аз цу проекта юкъе. 
КIоаргга уйла яйташ дола 
дукха хIамаш дайзар сона 
цунга гIолла. Вай вIалла тер-
калдеш доацараш, мел кхе-
раме хила йиш я хайра сона. 
ДIахойодача хана а цу наькъ 
тIа къахьега безам ба са», — 
аьлар Малсаганаькъан Муста-
фас. Урок йистейоалаш, бераш-
та дIайийкъар токацара бокъо-
наш тIалатта линейкаш, заклад-
каш, иштта кхыдараш а. «Ток-
Урок» яха проект дIахьош я ер-
ригача Къилбаседа Кавказе.

«Россеташ Къилбаседа Кавказ» шоай болх дIахьош я

ГIалгIайчен 
наькъашка 
хьожача 
болхлоша, 
цар тIа ша 
хургбоацаш, 
къахьийгар

Коазой Мадина

ХIа аьнна шелал отта-
шехь, ша баьча наькъаш-
ка хьажа, шоай техника-
ца арабаьлар автодора 
болхлой, наькъашка ло-
стам бе дагахьа.

«Ден-бус лоа дIадоаккхаш 
болча болхлоша къахьег, ша 
бошабеш, гIум тоссаш, ца-
хаддаш машенаш леларгйо-
ла никъ кийчбеш. Уж бал-
хаш массайолча юрташка а 
шахьарашка деш да, къаь-
стта урхе а мухале а нийслу-
ча моттигашка», — аьлар цу 
боахама чубоагIача кепайо-
азон болхлоша.

Наькъашта тIахьожам ло-
аттабераша дехар ду, маше-
нашца лелача нахага, лувжа-
ча моттиге нийслой геттара 
фийла хила, яхаш, цул совгIа 
машен сиха цалаллар а дех. 
Из доацаш, цхьаькха дехар а 
да наькъашка хьожача болх-
лой, машенаш наькъ тIа Iо ца 
увттаяр, хIана аьлча лаьрххIа 
йолча наькъаш тIа болх беча 
техниканна хьовзам хул цох.

Наькъашка 
ша баьб
Султиганаькъан Йоакъап

ЦIаьхха эттача шелалах 
наькъашка кизга санна 
ша баьб. ГИБДД болхло-
ша, хаоттам хувцабенна-
ча дийнахьа денз, кхай-
карал даьд бахархошка, 
боккъал а лоралуш, ма-
шенаш сиха ца лехкаш 
лела, яхаш.

Иштта дале а, массехк 
моттиге геттара йоккхий 
авареш еш нийсделар. «Iан 
гIорах ша биллача наькъашка 
хатар доацаш хиланзар. Наь-
къа арабоалача балха ухача 
нахага, геттара а чIоагIа ло-
ралуш хила аргдар оаха.

Иштта ша уллача хана, 
машен шортагIа лалла еза, 
наькъа водар хьалхагIа ара-
вала веза цIагIара», — йоах 
республикан паччахьалкхан 
болхлоша.

Цу гIулакха хьожаш болча 
наха белгалду, мел чIоагIа 
лорале яхаш кхайкарал деш-
шехь, цхьаболча наха маше-
наш шоаш хьалха хийхкача 
беса масса хехк, яхаш. Бок-
къал а лораде шоай а кхычар 
а вахар!

Коазой Мадина

Кхоана денз Махачкале П. 
С. Гамзатова цIерагIча Да-
гестански исбахьален музее 
«ГIалгIайчен хIанзарчаханара 

исбахьлен искусство» гойтам 
дIахьоргба аьлар республика 
правительства пресс-служба.

ГIалгIайчерча ткъеста сур-
танчаша, тайп-тайпарча хана 

цу гойтаме дакъалоацаш хинна-
ча, цу юкъе Поаланкой Мурад, 
Оздой Дауд, Каринаькъан Бэла, 
Инаркинаькъан З, Мартаза-
нанаькъан Муса кхыбараш а 
болаш музее шоай сурташ гой-

таргда, цу чу йоагIаш хургъя де-
коративно-прикладной искус-
ства хIамаш, халкъа тIабувха 
гIирс. Лоалахарча республика 
бахархошта цIаькхаза а йовзар-
гъя гIалгIай халкъа культура.

«ГIалгIайче» 
ансамбль шоаш 
болча ярах, 
Iаьлий-Юртара 
бахархой 
гIадбахар

«ГIалгIайче» яха ан-
самбль, концерт дахьаш, 
ена хилар Iаьлий-Юрта, 
яхаш, хоам бу «Сердало» 
газета корреспондента.

«Лайчилла бетта ткъаь 
ийслагIча дийнахьа Iаьлий-
Юртарча бахархошта дика-
хетар хилар, цу начIал долча 
нахаца вIашагIкхетар бахьан 
долаш. Из нийсделар юр-
тарча культуран цIагIа. Кон-
церт дIадоладелар 14:00 
сахьат даьлча, бакъда нах 
хьалххе а гулбеннабар, ис-
кусствон мах а лоархIам а 
шоашта бовзаш хиларах», — 
аьлар Iаьлий-Юртарча куль-
туран болхлоша.

Хьаьшаша гойтар деза-
денна, довзаш дола халха-
раш, иштта керда балхаш.

«Вай сатувсам» 
яхача 
республикан 
яхьо гулбергба 
эггара 
зIамагIбола 
ГIалгIайчен 
ашархой а 
иллиалархой а

ГIазданаькъан Ахьмад

ГIалгIай паччахьалкхе 
меттаоттаяь 30 шу диза-
ра хетаяь яхь дIахьоргья 
оагIой бетта ийслагIча 
дийнахьа, «Вай сатув-
сам» аьнна цIи а йолаш. 
Цига шоай говзал гойташ 
хургба ГIалгIайчен эгга-
ра зIамагIа а къонагIа а 
бола ашархой а иллиа-
лархой а.

Цунах дийцар «Сердало» 
газетага республикан искус-
ствай ишколе, цига дIаяхьа 
лерхI ювцаш йола яхь а.

«Яхье дакъа лоацаш хург-
ба вай мехка искусствай ер-
ригача ишкола дешархой. 
Цига дакъа лоацаш хургба 
«Яшкпандар», «ЧIондарг», 
феца лекха инструменташ: 
зурма, кларнет, саксофон 
лакха ховраш; «Илли алар-
ца», академически, эстрадни 
ашараш лекхарца хьакхаш-
табаьннараш, иштта «Халкъа 
пандараш», цу даькъе ак-
кардеон, каьхата пандар, ги-
тара, домра, дахчан пандар 
лакха ховраш.

«Вай сатувсам» яхача 
къовсама жюрена чубоагIаш 
хургба Республикан коллед-
жа, республикан искусствай 
берий ишкола хьехархой», — 
аьлар тхога хоам баьчо.

Шолжа шахьар тIа испански 
метта говзал-класс дIаяхьа 
вена хилар ший дезалца, Пя-
тигорске ишкол хьайийлла 
болх беш вола Коста-Рикера 
бизнесмен Мелендез Роберт. 
«Ing Itower» кхеллача проек-
тах дIахьош бар из болх. «Кре-
атив» яхача кафе хилар из 
вIашагIкхетар.

Гулбеннарашта дайзар бок-

кхача мехкаца дувзаденна 
тайп-тайпара чулоацам бола 
кердадараш.

Иштта цар дакъа лаьцар 
хIама диццадалийтара йолча 
программанна юкъе. «Хоза, пай-
дане вIашагIкхетар хилар цох.

ДIа-хьа яйзар культу-
раш, кхыдараш. Коста-Рикех 
хIанзалца ца хайна хIамаш дай-
зар тхона.

Оаха а дийцар хьаьшаш-

та вай республиках лаьца дук-
кхадараш», — аьлар тха газета-
га «Ing tower» проект кхоллаш 
дакъа лаьцача Галай Адама.

Испански мотт Iомабе ловш 
болча наьха тоаба вIашагIтоха 
лаьрхIа ба Мелендеза дезал. 
«Тахан шун мехка кIезига ба 
испански мотт ховш бола нах. 
Тхона чIоагIа лов, из мотт шаьр-
бе йиш хургйолаш, шун наха гIо 
де», — аьлар Мелендез Роберта.

«ГIалгIайчен хIанзарча ханара исбахьален искусство» 
яха гойтам дIахьоргба Селий мехкарча музее

Испански метта говзал-класс хилар 
Шолжа шахьар тIа

Iарчакханаькъан Сали

Тахан наггахьа мара хазац 
вайна къонах яха дош, цхьа-
бакъда из дукхагIа хозаш хилча, 
цо вай вахар кхы тIа а хоздерг-
дар аьнна хет сона. Дукха йоа-
зош даьд къонахех Гамзатов Ра-
сула, СулеймановгIар Ахьмада, 
Гаьгенаькъан Гирихана, кхы-
чар. Цар кхолламашка гIолла 
йовза йиш я къонахчун дегIах 
яхка йиш йола оамалаш. Маса-
ла, къонах хила йиш яц бIарга 
мел гуча кхалсага «тIехьаудаш», 
из хила йиш яц ше Iуйрийна 
денна дош саралехь хувцаш, 
къонах хила йиш яц хьарам-
ча хIаманца сискал юаш, ший-
бар мара кхы цхьаккха бала бо-
ацаш. Ткъаь пхиъ шу хьалха дар 
из. 

«Наьсарен оаз» яхача газе-
та редакце балха вар со цу хана. 
АргIанарча, 1997 шера март бетта 
14 дийнахьа арайоалача, газе-
та номера хьалхарча оагIон тIа 
латтар «Вахара маIан — шийна 
пайда ца лехаш, гIайгIа кхаьча-
ча наха гIо дар, царех къахетар» 
яха йоазув. Из дешача юкъа, сона 
дего хьалхадоахаш хиннар цхьа 
дош дар — къонах. Цу тIа вувцаш 
хиннар вар ЗаIамий Махьмад-
хьажа. Массанена а хала ха яр из. 
Вай къамах бола нах Буро тIара 
а Шолжа-ГIалий тIара а шоай 
вахарах, боахамех беха лелар. 
Дукха бар лерттIа яа сискал йо-
ацаш, чубаха фусам йоацаш би-
сараш. Царна гIо де эггара хьал-
ха оарцагIваьннарех вар Сурхо 
тIара вай мехкахо. Ший а боккха 
дезал: къонгаш, мехкарий, цар 
дезалаш — болаш вар из, царна 
а эшар цхьацца гIо-новкъостал. 
Бакъда духхьал уж дагабаьх-
ка ца Iеш, фусамех беха лелача 
наха дукхагIа а деш, новкъостал 
ду цо. ХIирашкахьара Iобаьхкача 
нахах 18 саг ший цIеношка тIаэц 
цо, царна эшаш мел дола хьа-
лаш чудола цIенош мукъадаьхе. 
Из волча шин шера Iеш хилар 
Iахилганаькъан Салманеи Хоа-
ной Мусайи дезалаш. ДIахо цар 
хургдолча вахара уйла еш, Эбар-
га-Юрта уж баха совцаргболча 
дешага хьож из.

Цул тIехьагIа, вайна ховш ма 
хиллара, тIом хилар нохчашка-
хьа. Юххерча ГIалгIайче нийс-
белар цигара байдда баьхка 
нах. Хьалха санна ший цIеноех 
цхьа дакъа царна дIа а деле, уж 
тIаэц цо, шийна могаш дола гIо 
а ду, цар хьашташ кхоачашдеш. 
КIалвисача, оагIув хьаллаца без-
ача моллагIча сага оарцагIвала 
кийча хиннав из, цо къестабеш 
хиннабац бусалба е кераста нах. 
Ший дог-уйла цIена а дика а хи-
ларах, массанена цхьатарра на-
къавоалаш хиннав Махьмад-хьа-
жа. Цунна дола тешал да, нохчаш-
кахьа тIом латтача хана цо ший 
цIагIа 300 совгIа салтий ноаной 
тIаийца хилар. Шоай къонгаш 
лехаш, уж мукъабаха, цIабига 
гIерташ лийна эрсий кхалнах бар 
цун коа чулийстараш, укхазара 
царна кораву шоай воша, гIонча, 
новкъост. Царех цхьабарий къон-
гаш лаха, лийцачара мукъаба-
ха низ кхоач цун. Цу хана цунна 
вIалла дага а дацар паччахьалк-
хено шийна деза совгIат дерг ма 
дий аьнна. Наьха кхел аттача як-
кхар дар хьалхарча аргIагIа цо де 
лийрхIар. ХIаьта а цу газето яха-
чох, «Халкъий доттагIала» орден 
яла оттаваьвар из. ТIехьагIа сона 
гучадаьнначох, из деза совгIат 
Россе паччахьалкхено цунна 
денна а хиннад. Наха юкъе барт 
барал, машар бувцарал, хьоашал 
леладарал хозагIа хIама хила 
йиш яц укх дунен тIа. Цу тай-

парча наькъах цунна енна орден 
сий долаш а боккхача маьхе а 
я. Укхаза сона дагадох Яндакъ-
онгий Жамалдас «Лаьтта шера 
хилча...» яхача ший байта тIа 
аьнна дешаш:

«... Дунен къайле йовзаш,
Лаьттара вахар дезаш,
Вахар доккха ираз да.
Нахаца Iимерза волаш,
Даьхен тешаме воI волаш,
Веннар ма сий долаш ва».
Цу юртарча школе балха нийс-

велар со, кхы а цхьа шу даьлча 
(1998). Махьмад-хьажах дувцаш 
дуккха хIама хозар, хIана аьлча 
цун кхоаччара гаргара нах бар 
хьехархой болаш соца къахье-
гаш, цун цIен тIара бераш дар 
бе-беча классашка дешаш. 2004 
шу дар мотташ ва со из. Тхоца 
цхьана къахьегаш йолча Налга-
наькъан Iалаудина ПаьтIамата 
лаьрхIар Советски Союза Тур-
пал волча Овшанаькъан Русла-
на хетадаь вIашагIкхетар чак-
хдаккха. Из ваьча денца дувза-
даь а гуйран хана а дар из. Хье-
хархочо яхачох, Руслан ше хьий-
хавар цу вIашагIкхетаре. Бакъ-
да Москверча балхаца дувза-
денна, цун вIаштIехьадаланзар 
цу вIашагIкхетаре дакъа лаца. 
ХIаьта а дукха хьаьший гулбелар 
школе, царна юкъе вар турпала да 
Ювсапа Султан-Хьамид, халкъа 
йоазанхо Чахкенаькъан Идриса 
СаIид, Эккажкъонгий-Юртара ба-
хархой МутаIаланаькъан Абоези-
ти Махьмад-Гирии, Сурхо тIара 
Овшанаькъан Хаваж, кхыбараш. 
Эггара хьалха укхаза вайра сона 
ЗаIамий Махьмд.

Дешархошта хьалхашка дукха 
къамаьлаш дир гулбеннара-
ша, йийкар байташ, иллеш. Цул 
тIехьагIа, дIаьха истолаш дизза 
шу а оттадаь, мовлат дийшар 
турпал ваь ди дездеш. Из деший-
тар, аз кхетадаьчох, Махьмад-
хьажа вар. НийсагIа аьлча, цига 
эшаш дола хIама эца ахча денна-
дар цо. Аз школе хьаяьча музей-
га хьажа лайра юртахочоа. Ло-
ацца къамаьл хилар тха: малав? 
хьанав? фу хьехаш ва? Иштта 
кхы дIахо а. Цига чувена, хьал-
теха сурташ, дуккхача йоазан-
хоша кулгаш яздаь книжкаш 
дайча, ши книжка делар цо му-
зейна совгIата. «Сурхо тIара гум-
манист» аьнна цIи а йолаш, жур-
налиста, цхьан хана «Путь Лени-
на» яхача районни газета редак-
тор хиннача Зангенаькъан Хасол-
та Микаила язъяь повесть яр из. 
Цун 40 оагIув хетаяь яр Махьма-
да зIамига кIаьнк волча хана денз 
хьабенача наькъа. ХIанз а деза 
хеташ леладу аз хьажочо совгIата 
денна уж книжкаш. Мичахьара 
хьадоагIаш хиннад нахах къахе-
тар, цун дог лазар? Эггара хьалха 
са белгалдаккха безам ба, цун да 
ЗаIам юртарча дикача къонахаш-
та юкъе хьехавеш йола мотти-
гаш Овшанаькъан Мусас яздаьча 
«СурхотIе йиллар» яхача книжка 
тIа хьехаеш хилар. Дикача даьна 
хьалхашка кхувш вена хиннав 
Махьмад. Из чIоаггIа лоархIаме 
да аьнна хет сона, дика саг кхе-
веча гIулакха юкъе. ХIаьта Зан-
генаькъан Микаила цох язъяь по-
весть Iойийшача, цун дикал хьа 
мичара йоагIа кхетаде хала дац. 
Ше яьккхача хана дукха халонаш 
лайна саг хиннав из, цох а бет-
табенна хиннаб дика нах, гIо де 
кийча бола тайп-тайпарча къа-
мех бола викалаш. Шоай масал-
ца цар Iомаваьв из гIулакхаца, 

оамалца хила, цул совгIа гIалгIай 
эздел, дас-нанас хьийха никъ а 
хиннаб даим юхерча наьха тер-
кам байташ, уж лоархIийташ.

Махьмад ваь хиннав 1936 
шера Овшанаькъан ЗаIамийи 
Оздой Аминатеи дезале. Цун ши 
вошеи пхи йишеи хиннад. Вешта 
аьлча, дерригаш бархI хиннад уж. 
Царех цхьабараш дика бовзаш ба 
Сурхо тIа бахача наха. Масала, 
цун воша Ахьмад Сурхо тIарча 
ийс шера дешача школан хьал-
хара директор хиннав. Цул совгIа 
дика математик а хиннав из. Цо 
хьийхача дуккхача наха вицлуц 
шоай хинна хьехархо. ЗаIамий 
Ахьмад сона а дагавоагIа, дукха 
ха яц вайцара къаьста. Аз дехар 
а даь, музее хьалтоха сурт делар 
цо тхона. Цу хана денз, хьалхара 
директор санна вовз из школер-
ча берашта.

Дезалцара къоаставаь вига 
хиннав Махьмад Сибре вугаш. 
ХIаьта а хьинар дола кIаьнк се-
цавац, уж хьалаххалца, царех 
дIакхетталца. Мехкахваьккха ле-
лача а цIавеча хиннача а цун ва-
харах, Хасолта Микаила яздаьд: 
«... Механизатора балха говзал 
цо цIаера Iовахьийта лийначара, 
1944 шера ший къаманца цхьана 
кхаьчача моттигера... Итт шу даь-
нна кIаьнк волаш кхоач из Куста-
найски областа «Берлик» яхача 
колхозе, цигарча наьха метта-
ца аьлча, „къонах-къахьегамхо“ 
хул цох. Махьмад хIаман хьисап 
долаш а, аьнначунга ладувгIаш 
а хиннав, ше гIонча волаш болх 
баьча моттигашка: кхашка а фер-
машка а. ДIахо из тракторни 
бригаде къахьега хьех, прицеп-
щик волаш. Цигара механизато-
рий курсашка а вохийт. Дукха ха 
ялале, дикагIвола механизатор а 
комбайнёр а санна вовзаш вар 
из колхозе. Доладелар совгIаташ, 
кхычарна юкъе белгалвахар. Да-
ьймехка цIавера Махьмад ший 
23 шу даьннача хана, низ болаш, 
унахцIена волаш, цул совгIа юрт-
боахама тIехдика болхло волаш. 
Хьамсарча Сурхо тIа (цу хана 
цига „Экажевский“ совхоза кхаш 
леладу цхьа бригада мара хинна-
яц) цаI мара йоацача кхаш лела-
деча тракторни бригада кулгал-
хо хул цох. Наьха а Iаьдала а цох 
бола тешам чIоагIлуш боагIар. 
Цунга хьежжа ше а лакхлора 
беш болча балха тIа. Из деша во-
хийт колхозийи совхозийи кул-
галхой курсашка (Наьсарен райо-
не, хIанз мо мара, колхозаш яцар 
цу хана а). Шин шера дешаш хул 
из Махачкалерча юртбоахама 
институте. ЦIавеча, цох хул ше 
болх баьча Сурхо тIарча отделене 
управляющи. Цул тIехьагIа, дук-
кхача шерашка юртсовета пред-
седатель волаш къахьийгар цо...»

Хасолта Микаила книжка 
дешаш, сона гучадаьлар Махь-
мада фусаме, духхьал гIалгIай 
хинна ца Iеш, Казахстанера, Там-
бовера, Свердловскера, Таганро-
гера, Новокузнецкера, Майкопе-
ра, Ульяновскера, Москвера, Че-
лябинскера, Саратовера, Мурман-
скера нах хиннилга. ГIишлонхой 
вIашагIтеха, ше кулгал а деш къа-
хьегама коллектив хьаяь хиннай 
ЗаIамий Махьмада. Наха болх бе 
моттигаш кхеллай цо цу наькъа-
ца, 450 саг юкъеозаш. Из деций 
доккха гIулакх? Къаьстта дика 
ховргба цун мах, тIа тхов боацаш, 
хьабе болх боацаш, бисарашта.

Махьмада ши сесаг хиннай. 
Хьалхаръяр — Султиганаькъан 

Мовлатхан. Цо ийс дезалхо ваь 
хиннав; царех цхьабараш боацаш 
ба. Масала, вайцара къаьстаб 
Макшарипи Мусаи. ШоллагIъяр 
Джаненаькъан Марем я. Цу цIен 
тIарча нахах хьадаьнна фу, вешта 
аьлча, Махьмад-хьажий къон-
гех а мехкарех а хьабаьннараш 
итташ ба.

Шоай да санна наха накъа-
боалаш баьхаб, бах царех дук-
кхабараш. Царна юкъе бар бух-
галтераш, бизнесменаш, кхыйо-
ла балха говзалаш йола нах. Сай 
вахаре нийсъенна цхьа-ши мот-
тиг ювца безам ба са. Магасе 
сайна ваха цхьа бахьан фусам яь, 
из чуерзаеш карт йича, IойогIа 
коанаIараш езаш эттадар гIулакх. 
Мичахьа яйтаргья, хьанга аргда? 
Цхьан сага хьехар дир сона, ТIой-
Юрта дIабодача новкъа Овшанаь-
къан Мусай наIараш хьаеш цех я, 
аьнна. ИЦу тайпа хьехар даь саг 
а ийца, вахар со из волча. Болх 
сихха бе безаш бар. МоллагIчо 
дIатIа ца эца а тарлора цу тайпа-
ра заказ. Муса балха нийсвалан-
зар тхона. ТIаккха, тетта, Наьса-
рерча цар кердача фусаме дахар 
тхо. Са новкъост хийцца чува-
хар цар цIагIа, дикка ха яьлча, 
аз кхетадир из Махьмад-хьажий-
ца ваьгIа, дахар-денар хаьтта 
воагIилга.

— Фу хилар? — хаьттар аз.
— Бергба, аьнна, дIатIаийцар 

цо болх, — дар сона хезар.
Дукха ха ялале, хьа а яь, Ма-

гасе хьал а ена, дIа а оттаяь, 
дIабахар кагий нах. Сона, мах бо-
ацаш йича санна, доккха гIулакх 
хилар цох.

Цхьаькха цхьа моттиг а 
йицлуц. Аз болх беча Сурхо 
тIарча ийс шера дешача школе 
IотIайоагIаш йола хин турбаш 
лелхаш, цох хотта бувлаш, хало 
озар школанца бувзабеннача 
наха. Гув тIара Iойолаяь, Кенча 
Iокхаччалца хIана яц аьнна сан-
гар а яккхийта, хин керда тур-
баш чуяхкийтар Махьмада 
Мусас ший чотагIа. Цу тайпара 
зе шийна ца дича а воалаш вар 
из, сага цох баккха бехк а бацар. 
Бакъда дикача сага бала кхоачаш 
да вахача юртара моллагIа а чо-
алхане хIама; нахагара хало, до-
ацаш дола е во дола вахара хьа-
лаш. Мусас иштта новкъостал 
даь моттигаш кхы а дукха хургья 
аьнна хет сона, вай уж тахка до-
ладелча.

Юрта бахача наха дика 
дагабоагIа уж дезал. Махьмада а 
цун къонгаша а гIулакх даь нах 
дукха ба. Хьожаргда вай царех 
цхьачар фу оал даьх а къонгех а.

— Се укх юрта маьре еча хана 
денз, дагавоагIа сона из, — йоах 
Сурхо тIарча ийс шера дешача 
школан библиотекара Султига-
наькъан (Овшанаькъан) Салма-
на Марема, хIаьта со укх юрта 
маьре енай 1984 шера. Хьаьна-
ла къахьегаш, ший дезал кхебе 
гIерташ воаллаш саг вар из, цу 
хана Мовлатхан яхаш сесаг яр 
цун Яндарерча Султиганаькъан. 
Ши воIи йиъ йоIи дар цо даь. 
Са маьр-вешийца Овшанаькъан 
Башир-хьажийца чIоагIа хьоа-
шал долаш, новкъостий болаш 
бар уж. СагIа деча, довнашта 
юкъе болхача, пхьа бутача мас-
саза цхьана хулар уж. Камаьр-
ша саг, даим велавенна саг вар 
из. Дуккхача мискача наха нов-
къостал даь а вар. Нохчашкахьа 
тIом латтача хана, цигара хьал-
баьхка дукха нах тIаийцар цо. 
РБУ (маркхал, бетон хьаю мот-
тиг), коанаIараш ю цех яр цар 
доалахьа, цига нах баха йиш 
йолаш дуккха фусамаш яр. Уж 
шеяр дIаеннаяр фусамех бехача 
наьха доалахьа, цига уж бахарг-
болаш. Иштта гIо дир цо шоай 
къонгаш лехаш лелача салтий 
ноаношта. Ше воккха саг ма вий 
аьнна доацаш, дIаэтте халха а 
варгвар, сакъердам безаш саг 
вар из. Хала хете а къонгаш 
(Макшарип, Муса), цхьа йоI (За-
рета), Махьмад ше боацаш ба та-
ханарча дийнахьа. Вож кхо йоI 
Эсмарзанаькъанга, Оздошка, Ги-
ренаькъанга маьре ба. Мехка-
рий цIераш я Лейла, Люба, Лида. 
Дукха дезал ба царех хьабаьнна. 
Берригаш Наьсаре дIабаха, цига 
бахаш ба цу цIен нах.

Эздий саг массадолча 
хIаманца белгала хул, оалаш 
да. Уж дешаш Махьмад-хьажах 
аьлча санна хеталу. Ший наьна-
ца дика хилар из. Дувцар бакъ-
долга ха йиш я, Оздой Амината, 
дунен чу яхаш, бIаь гаргга шу 
даьккха хиларах. ТIехьено товр 
ца ду дай-ноаной иштта йIаьха 
ха йолаш хилац. ШозлагIа-дале, 
бусалба динца волаш, ламаз-
марха, сагIа долаш, паразаш 
дизза а цIена а кхоачашдеш, 
ваьхар из. ХIаьта тIабувхача 
гIирсага диллача, къаман барз-
къа леладеш, наха бехк боак-
кхаргбола хIама тIа ца дувхаш, 
чакхваьлар Махьмад-хьажа. Цо 
а хьагойт сага оамал, нигаташ, 
никъ. Машен дикагIъяр йолаш, 
ваха фусам хоза йолаш, массехк 
боахам билла, дIавахар из бакъ-
дунен чу. Дуккха нах Iалашбир 
цо, из ше а Дала Iалашваь хилар-
га сатувс аз.

Къонахчун-къахьегамхочун сийдола никъ
Сурхо тIа ваьхача Овшанаькъан ЗаIамий Махьмада вахарах

Iарчакханаькъан Сали

МоллагIа саг вувцача хана, 
цун гIулакхаш, эздел, ва-
харе даьха а доаха а тола-
маш хьехадеш хул. Царга 
гIолла довзаш хул сага дог-
уйла, нигаташ, цо хьаба-
хьа никъ. Цхьабараш, дукха 
бувцаш, берригача мехка 
бовзаш хул; вожаш, карах-
даьнна гIулакхаш мел док-
кха дале а, дукха ца зувш, 
баьхе дIабоал. Бакъда шоай 
никъ сага дог кхардаргдоа-
цаш дIахьу цар. Цу тайпарча 
нахах вар Зангенаькъан Ми-
каила Мухьмад. Айса вахаш 
яьккхача хана, цул дог 
цIенагIа, IимерзагIа саг вай-
завац сона журналисташта 
юкъе. Миччахьа ше вале а, 
велавале духьалвоагIар из, 
велавалар юхь тIара дIа а 
далацар, бокъонца цунцара 
къастталца.

Мухьмад тахан вац ала 
магац сона, хIана аьлча цун 
куц, оамал, цIаккха йицлур-
гйоацаш, са дег чу йисай. Дук-
кхача шерашка денз, вовзаш 
вар из бакъахьара зIамига саг 
кепайоазув, къаман вахар до-
взаш болча наха. ХIаьта сона 
беррига цар дезал а бовзар 
аьлча харц хургдац. Мухь-
мада да Хасолта Микаил 
йIаьххача хана Наьсарен рай-
она «Ленина никъ» яхача га-
зета керттера редактор хилар. 
Ший оамалга диллача, воI 
тара вар даьна ши хи тIадам 
санна. Микаил а вар иштта 
нах дукха безаш, цар гIулакха 
малхаваьлча санна. Цо кул-
гал даьча газетаца, 1976-ча 
шера денз бувзам болаш хин-
нав со, цIаккха цунна лат-
къаш, раьза воацаш, саг вай-
навац сона. Нахаца бувца 
мотт болаш саг вар из. Цуду-
хьа наха а везар. Журнали-
ста къахьегам воккхагIволча 

ший воIа безабалийтар а да 
вар аьнна хет сона. ЗIамига 
волча хана денз, дас беш бола 
болх гуш хинна Мухьмад а, 
кIезиг-кIезига воагIаш, жур-
налисташта юкъевоагIа.

Мухьмад ваь хиннав 1963-
ча шера январь бетта 28-ча 
дийнахьа Наьсар-Керте баь-
хача Зангенаькъан Хасолта 
Микаилеи Къоастой Ювса-
па Мадинайи дезале. Iалама 
хозача моттиге кхувш вена-
вар из. Наьсари Шолжи яхача 
гIалгIай мехкарча хишта, 
сийнача баьшта, Ростов-Баку 
оалача боккхача наькъа юхе 
дIадахадар цун бера шераш. 
ХIанз-м геттара чIоагIа хувца-
еннай из моттиг. Из кхийнача 
цIенна гаьна дац амфитеатр, 
тIа тхов боаца музей-мемо-
риал, берий беш, вIаштIардаь 
цIенош, школаш, шан элгац, 
говраш хахккал йола «Строй-
маркет», кхыдараш.

Школа яьккхачул тIехьагIа 
цо деш Нохч-ГIалгIай пачча-
хьалкхен университета фи-
лологически факультете. 
ГIалгIай мотти литературеи, 
эрсий мотти литературеи хье-
хаш вола хьехархо ва аьнна 
белгалъяьккхай цо цига 
Iомаяь говзал. Бакъда хьехар-
хочун болх цо банзар. Сона 
дага мел доагIача хана, газе-
та корреспондент волаш, къа-
хьегаш хилар из, цхьан хана 
ший дас кулгалдаьча газета 
редакце. Вовзаш, дахар-де-
нар хоатташ хьалха хиннава-
ле а, гаргагIа из сона вайзар 
1992-ча шера, Шолжа-ГIалий 
тIара вехачул тIехьагIа Наь-
сарерча газете балха этта-
ча. Мухьмад цу газета кор-
респондент вола массехк шу 
дар, хIаьта со «Сердало» га-
зете а Нохч-ГIалгIай книжни 
издательстве а болх баьчул 
тIехьагIа, кхаьчавар цига. Ре-
дакци яр цхьа гIат долча, Сво-
боды оалача (хIанз С. Оска-

нова цIерагIча) урам тIарча 
къаьнарча цIалга чу. Уйча 
дIачуваьлча, аьрдехьа керт-
терча редактора кабинет яр, 
аьттехьа — Мухьмад вагIаш 
хинна кабинет. Доккхача 
шин кора юкъерча аьттехьар-
ча, гаьнарча саьн чу латтар 
цун истол. Аьрдехьа вагIар 
редактора заместитель хинна 
Саганаькъан Iалихан, Мухь-
мада духьала латта истол фо-
токорреспондент хиннача 
ПхьогIой Салмана дар. Мас-
сахана безаме, чувена саг 
дIаваха сих ца луш, дукха 
говш яр цар фусам. Салмана 
цхьацца сакъердаме хIамаш 
дувцар редакце болхлой ва-
харера, дукха довзаш вар 
Iалихан а. ХIаьта Мухьмад 
дукхагIа царга ладувгIаш, 
велаш Iеш хулар, царел дук-
кха зIамагIа ше хилар бахьан 
долаш. Цхьан-шин шера яхар 
мо болх бир аз царца. Ми-
каила Мухьмада цу шераш-
ка даьча йоазоша хьагойтар 
из лоацача деша воккха гов-
занч хилар. Массехк мугIарца 
хьаала вIаштIехьадоалар 
цун, цхьаволча журнали-
ста бIарчча оагIон тIа е шин 
оагIон тIа аргдар. ДукхагIча 
даькъе мехка а къаман а ва-
харе лоархIамера хIамаш 
хулар цо хьехадераш. Царех 
цхьадараш хIанз а дагадоагIа 

сона, уж хIанз а цIагIа леладу. 
1993 шера март бетта 13 дий-
нахьа газета хьалхарча оагIон 
тIа кепа теха дар «ГIалгIай 
Республикан президент хар-
жар» яха йоазув. Из санна 
дола йоазув де бехктокхамер-
ча, дикагIволча журналиста 
мара тIадиллацар. Керттер-
дар дувца ховргдолаш, цох 
бола хоам лоаца а хьаькъале 
а язбергбарех вар Мухьмад. 
Цун из дика вIаштIехьа а даь-
лар. Фу яздаьдар цо къаман 
хьалхара президент харжа-
рах лаьца, деш вай: «Исторен 
чухьа эггара хьалхара прези-
дент хержача шоллагIча дий-
нахьа, райпон цIагIа ГIалгIай 
республике болх бе хьахьо-
жабаьча журналисташта 
пресс-конференци елар хор-
жамий комиссе баьча балхах 
цун председатела Саккхал-
наькъан Мухьмада: ГIалгIай 
Республикан президент хила 
оттаваьчунна тIехьа кхадж 
тессаб 142 эзар 233 сага 
(кхыча дешашца аьлча, 99,94 
проценто), духьала 64 сага 
(вешта аьлча, 0,05 проценто), 
21 бюллетень харцахьа кхадж 
тесса хиннад (уж 0,01 про-
цент да).

Цу тайпара, Овшанаькъан 
Султана Русланá — ГIалгIай 
Республикан хьалхарча Пре-
зидента тIехьа кхадж тессаб 

Наьсархочун сийрда никъ
Журналистах Зангенаькъан Микаила Мухьмадах лаьца

ТIахьожам 
лоаттабу 
камераш 
оттаяьй Цхьоре
Султиганаькъан Йоакъап

Ширача гIалгIай юрта 
Цхьоре тIахьожам лоат-
табергбола камераш от-
таяьй. Из лаьрхIар ва 
Мехкда Келаматанаь-
къан Махьмуд-Iаьла. 
«ХIанзчул тIехьагIа къа-
ман селхане гойташ йола 
гIалаш латтача доазон 
тIа мел дар камерашка 
гIолла гуш хургда.

Цу гIулакхага хьожаш, 
лаьрххIа болхлой хургба. Ма 
дарра цига доаллар гой ийш 
хиларо аттача доаккхарг-
да гIалаш лораяра гIулакх», 
— белгалдир ший къамаь-
ла юкъе Мехкдас Келама-
танаькъан Махьмуд-Iаьлас. 
ГIалайх бIаргтоха, шоай къа-
ман селхане йовза ухача 
наха вIалла новкъарле еш 
хургбац камераша лоаттабу 
тIахьожам.

Камераш оттаяра кертте-
ра бахьан да цу моттигашта 
зе де ухача, уж сийсазйоаха-
ча наьха ка ехкар. Ала деза, 
уж моттигаш дукха туристаш 
тIалатташ йолга.

Дика хIама 
де лайна 
арабаьннача 
ГIалгIайчен 
наха дакъа лоац 
Москверча 
«Тхо Цхьана да» 
яхача боламе.

Лакхе хьоахабаьча вай 
мехкарча наьха тоабаша 
дакъа лоац, хIара шера 
дIахьоча «Тхо Цхьана 
да» яхача болама юкъе, 
— аьлар «Сердало» газе-
та корреспондента.

Из хул хIара оагIой бетта 
4-8-ча деношка, шоашта 
ховр-довзар дIа-юха дала, 
керда де лерхIачох дувца, 
бIарчча шера баьча балха 
мах бе, РФ чуйоагIача мот-
тигашкарча балха новкъо-
сташта баркал ала дагахьа.

«Дика хIама де арабаь-
ннача наха юкъе шоай мот-
тиг дIалоацараш дукха ба», 
— аьлар Российски Феде-
раце Президента Путин 
Владимира, цар балхах 
дувцаш.

«Из болам ерригача 
Россе дика хIамаш дечар 
аьттонна йола майда я, 
цига цар таро хул шо-шоаш 
бахача моттигашка де 
вIаштIехьадоалачох дувца.

Шоай лоIамагIа дикаш 
ду нах — уж вай ханара тур-
палхой ба, лораши нах хата-
рах кIалхарбоаха болхлойи 
боацаш», — аьлар ГIалгIай 
Республикан цу тайпарча 
наьха цхьанкхетара кулгал-
хочо Галай Назира.

дукхагIболча хоржамхоша.
Белгалдаккха деза, хоржа-

маш мишта чакхдоах хьожаш 
хиннача ГуржегIарча, Азер-
байджанерча, Нохчийчерча 
нахá цхьаккха кхоачамбоа-
цар корадаьдац, аьнна. Царна 
кхы тайпара сурт дайнад: 
нах тоттабенна кхаж тасса 
тIабахкар, комиссе доакъаш-
хоша цIена болх бар.

«Наьсархо», «ГIалгIайчен 
хоамча» яхача газетий къа-
хьегамхоша, республикан ер-
ригача кхоллама интеллиген-
це даькъалавувц Овшанаь-
къан Султана Руслан цу лак-
хача, бехктокхамеча дарже 
харжарца».

Из йоазув Iодийшача, дага-
дох гIалгIай къаьнара «Муш 
— бIаьха дика, дош — лоаца 
дика» яха кица. Фу? Мича-
хьа? Маца? яха керттера кхо 
хаттар чулоацаш хила беза 
цу тайпара хоам. Из кхета-
деш хиннав цу йоазон кIалха 
кулг яздаь саг. Цул совгIа ис-
торен оагIув хинна дIаэттаб 
из хоам. ХIанзчул тIехьагIа 
бIаь шу даьлча а, цунга гIолла 
ха йиш я мишта хержа хин-
нав къаман хьалхара прези-
дент, из къоабалвеш а къоа-
бала ца веш а мел нах хиннаб. 
Сога хаьттача, из я Мухьмада 
дитача йоазон лоархIамерча 
оагIонех цаI. Иштта истори-
чески лоархIам бола йоазош 
кхы а даьд цун кулго. Маса-
ла, 1992-ча шера 31 декабре 
«Наьсархо» яхача газета тIа 
кепа теха бар укх тайпара 
лоаца, цхьаволча сага ца зувш 
бита тарлуш бола хоам. Бакъ-
да ший чулоацамга дилла-
ча, гIалгIай вахаре лоархIаме 
моттиг белгалъеш дар из йоа-
зув. Деш вай «Болаш ба феца-
ра бувзам» яха йоазув: «30 де-
кабре Сипсой-ГIалий тIарча 
аэродрома гIаттача-Iоховча 
оаса тIа Iоессар Москвера 
йоагIа хьалхара нах кхув-
ла самолёт. Цига вена хилар 
хана йолча администраце 
кулгалхо. А. Котенков. ГIР ад-
министратора декхараш кхо-
ачашдеш вола инарал-майор 
Султиганаькъан М. А., кхыбо-
ла хьакимаш.

Сипсой-ГIалий тIарча аэ-
ропорте самолёташ ахийта 
лерхI Москве а, Россе а, СНГА 
а шахьарашка». Мухьмада 
даь йоазув бакъдеш я, дукха 
ха йоацаш «Магас» яхача аэ-
ропорте хьайийлла Пите-
ре, Самаре, кхыча моттигаш-
ка ухача самолётий рейсаш. 
Массадола наьсархой вахаре-
ра цIенхашта хIама цун бала 
болаш, цо теркалдеш дар, 
берий дуненца е боккхагIчар 
кхелашца из хоттаденнадале 
а. «Дош гIулакхаца чIоагIдир» 
яхаш бар 1992 шера октябрь 
бетта 22 дийнахьа цо кепа 
теха цхьа хоам. Хала ха яр 
из вай къаманна. Еха латташ 
Нохч-ГIалгIай республика яр, 
хьахьовш латташ гIалгIай-
хIирий тIом бар, хьахиланза 
яр къаман Iаьдала структу-
раш. Лоацца аьлча, кегар бар 
массанахьа баьллар. Дукха 
бераш дола дезалаш хала бо-
ахкар. Царна Iаьдалгахьара 
деш дола гIо дуненна 
нийса дар. «Дош гIулакхаца 

чIоагIдир» яха ший йоазув 
цу тайпарча цхьан мотти-
га хетадаьдар корреспонден-
та. Из йоазув даь 30 шу даь-
ннадале а, тахан а хоза хеташ 
деш аз цун мугIараш, хIана 
аьлча нах дагабоагIаш, къаь-
стта берий йоакхао еш яздаь 
да уж: «Наьсарен района Хал-
къа депутатий Совета ший 
аргIанарча кхетаче соцам 
тIаийцабар, района хIара де-
шархочоа 1 эзар сом луш, ах-
чанца гIо де, аьнна.

Дика хеташ хоам бу, ис-
полкома дешаши гIулакхаши 
цаIаш хиларах. Ахча дешар-
хошта хIанзле дIаденнад, дер-
рига дIалаьрхIача дIаденна 
ахча, дукхагIа-кIезигагIа до-
ацаш, нийсса 19 млн. хилар».

Ирача дешаца, дега чов 
хулаш, яздора цо цхьацца-
болча зуламхошта карах-
дувлаш хиннача ийрчача 
гIулакхех лаьца а. Ше дергдо-
аца хIама, кхыча наха а хIана 
ду-те, аьнна, хеталу цу тай-
парча сагá. ХIаьта берашта 
къоал деча зуламхочо ца деш 
хIама дутаргдац, цхьаккха-
ча бIехача хIамах къахкарг-
вац цу тайпара саг. Наьсарер-
ча ашарий школанна шозза 
къоал даь хиларах Мухьма-
да баь хоам Iобийшача, дунен 
тIа селлара бIеха нах хиларах 
тамаш ю, из бийша саг ше кхы 
а цIенагIа хила гIертаргва 
аьнна хет сона. Иштта низ 
болаш хул цкъаза журнали-
ста лоаца дош. Лакхе хьоаха-
даьча йоазон юххе латт (1992, 
22 октябрь) «Сюрпризаш» еш 
хоза хет» яха хоам. Хьожарг-
да вай цу тIа фу аьннад: «Оаха 
хьалха хоам баьбар, Ашарий 
денга Наьсарен района музы-
кальни ишколера кхоъ каь-
хата пандар, шиъ проигры-
ватель йихьа хиларах. Хьагу-
чох, зуламхошта хоза хийттад 
цу тайпара «совгIаташ» де.

Кхы а цхьа кIира даьлча 
из хIама кердадаьккхад цар. 
ХIанз шоаш лаьтта мотти-
гаш йита йийзай «Ноктюрн» 
яхача шин пионинай. Аша-
рий школа яйха бала боахк 
уж».

Цкъа со дIачуваьлча, каби-
нетерча аьтта кора тIа каьха-
та кхо сом дIатIалотадаь во-
аллар Мухьмад. Хьоцар даь-
ннача кизга тIа атта а айхха 
а тIалетадар из. ХIанз а уйла 
ю аз цу хIаман. Фу маIан 
дар цо иштта тIалотадаьча 
ахчан? Ший тайпан цIи йола-
луча алапах цу тIа латта «3» 
тара хийтта дарий-те из? Из 
ахча наха юкъера дIадоалаш 
латтандаь, цох дукха дош ца 
хетилга дарий-те? Хьан хов 
корреспондента цу хана фу 
дага хиннад?.. Ше дIаводаш 
а, хьа ца доаккхаш дитар цо 
из. Массехк дийнахьа, кор до-
къадаллалца, даьллар цу тIа 
из ахча. Из-м ма ярий алапи 
хала луш, ахча чIоагIа эшаш 
хинна зама. Журналист 
яькха, цIаьрамата саг воацил-
га а хайтар цу моттиго цхьа-
долча даькъе. Кхо сом а дика 
ахча дар, бетта 10 тума алапи 
долча сагá.

Книжкаш дукха дезаш вар 
Мухьмад, цунга хьежжа деша 
а дешар цо уж. Цхьан хана 

Ювсапа Мадинас библиотеке 
болх баь хилар а Iаткъадар 
аьнна хет сона укхаза. Цул 
совгIа, уж цунна дукха дий-
залга хьахайташ цхьаькха 
цхьа моттиг а яр цун вахаре. 
Цо йоалаяьяр районерча би-
блиотекан заведующи хин-
нача ГIазданаькъан Марема-
ца кхийна Гаракхой Султа-
на Люда. Кавказерча йоазан-
хоех цунна дукхагIа везарех 
цаI вар Фазиль Эскандер. Из 
каст-каста вувцаш, цун кхол-
лам безабенна вар вай мехка-
хо.

ГIалгIай республика хьа-
яьчул тIехьагIа, 1993-ча шера 
тха новкъост дIавода Наь-
сарен района газета редак-
цера. Керда хьадаьча «За-
манхо» яхача кагирхой га-
зета керттера редактор хул 
цох. Цул нийсагIа хержа 
керттера редактор вайнавац 
сона, ер ди доаккхаш. Цкъа-
дале, къона вар, шозлагIа-
дале, моттигерча кагирхой 
хьашташ дика довзаш вар, 
кхозлагIа-дале, журналиста 
поалхам а алссама яр цун цу 
ханага. МагIалбике арадув-
лар из газет. Цу тIара дика 
довзар гIалгIай кагирхой 
вахар: дешар, спорт, культу-
ран оагIонаш, литературан а 
искусствай а говзанчий тола-
маш, массагIа дар уж. Иштта 
цо болх бир «ГIалгIайче» оа-
лача ВГТРК чуйоагIача ра-
дион керте латташ. ДIахо 
«ГIалгIайче» яхача газета ре-
дакце къахьийгар цо, ше вал-
лалца йолча хана. Массане-
на дукха везаш, эшаш саг вар 
Мухьмад. Цун вешийца, теа-
тра актёраца Зангенаькъан 
Русланаца къамаьл хилар 
са, из дIаваьнначул тIехьагIа. 
Кодам бийца:

— ЧIоагIа накъавоалар 
Мухьмад, эшаш вар из — 
аьлар аз.

— Фу дергда? — аьлар Рус-
лана. —Сона сайна-м вар из 
чIоагIа эшаш.

Цун дешашца вIалла 
хIилла я аьнна хетанзар сона, 
хIана аьлча шийчарна а наь-
хачарна а цхьатарра накъа-
воалаш ваьхар керттерча ре-
дактора заместитель.

Айса газета лаьрхIа йоазув 
дIадахьийтача, Мухьмадага 
телефон тохар аз:

— ДIакхаьчадий из?
Со цецвоаккхаш хулар цо 

луш хинна жоп:
— Интернет-газета тIа 

IотIаоттадаьд, каьхата вари-
анта тIа а арадаргда.

Со балха дIаэцара а духьа-
ла вацар из шоай газета ре-
дакце. Массехк статья ара-
яьнначул тIехьагIа, телефон 
техар аз:

— Мухьмад, гонорар лур-
гйий оаш сона? — аьнна.

— Тхоай штате боаца-
рашта телац оаха гонорар,- 
аьлар цо, — бакъда хьо балха 
воагIе, редакце хьаэц хьо, 
оаха тIадилла декхар кхо-
ачашде аха-м везаргва хьа 
тIаккха.

Со цига балха ваханзар. Го-
норар ца лойя а яздора аз га-
зета лаьрхIа йоазош. Мухь-
мадаца вIашагIкхетараш а 
къамаьлаш а хулар. 2017 е 

2018 шера дар мотт сона 
из. Телефон техача, Мухь-
мада ше районни больни-
це ва аьлар, воI хала волаш, 
цунна юхе. ЧIоагIа дагаво-
аллар цунна воI, цох дог 
лазаш ше хилар лочкъадеш 
вацар. ТIехьагIо хайра сона, 
из вийрза цIавенилга. Мухь-
мадал кIезигагIа-м со ваха-
вацар гIад, из гIулакх иштта 
дIадийрза.

Цхьан Iуйрийна 
«ГIалгIайче» яхача газе-
та редакце хьавоагIа Мика-
ила Мухьмади балха вода 
сои университета филоло-
гически факультета цIенна 
юххе вIашагIкхийтар. Са 
оамал я сай кара тIормиг ле-
лабеш; тетрадь, ручка, те-
лефон Iочуйолла дагахьа. 
ДухьалвоагIа из велавелар:

— Фу леладу Iа, Жванецке 
тIорми а бебелла?

— Жванецкега мичахьа 
кхоачаргвар укхаза, — аьнна, 
аз жоп а денна, делаш ха яь-
ккхар оаха. Балхах, вахарах, 
могашалах хаттараш даь, дIа-
юха къаьстар. Эггара тIехьа 
цунца къамаьл хилар са из 
валале цхьа кIира хьалха. Га-
зета оагIонаш тIа кепа тохий-
та дагахьа, МарзагIанаькъан 
Хьамида Мусайх йола очерк 
дIаяхьитаяр аз. Редактора за-
местителага телефон техар 
аз, цох фу хиннад хьажа.

— Мухьмад, балха вий хьо? 
— хаьттар аз.

— Больнице ва со, — дар 
cона хезар.

— Фуд хьа лазар, цIенхашта 
цамагар да? — хаьттар аз. 
Оаз-м, бакъдар аьлча, ше 
даим хиннар яр.

— Че (желудок) я-кх са 
лазар. Ма во хIама хиннай-кх 
из цар чуйоахаш йола труб-
ка! — аьлар журналиста.

Из трубка сайна а цхьан 
хана чуяьккха хиннадаь, 
хала лайнадаь, аз а бакъдир 
цо яхар.

— Хье бокъонца верззал-
ца, ара ма валалахь больни-
цера, — аьлар аз.

Аз телефон тохара бахьан 
хайча:

— Аз аргда хьона царга, 
телефон дIа а теха, из очерк 
IотIаяккха, — аьлар Мухьма-
да. Араяьлар очерк-м. Бакъ-
да дукха ха ялале ийрча 
хоам хезар сона: «Мухьмад 
дIаваьннав», — аьнна. Из во-
взаш мел хиннача наха чов 
йир цо ший валарца. Мика-
ила Мухьмад кхелхав укх 
шера июль бетта 28-ча дий-
нахьа. Из вар СССР а Россе 
а журналистий Союзий до-
акъашхо, ГIалгIай республи-
кан культуран гIорваьнна 
болхло. Иштта дика да а вар 
из. Цо кхеваьвар кхо воI: Эл-
берд, Эстмар, Ратмир. Карар-
ча хана, уж берригаш истий 
кхийла, шоай дезал болаш 
ба. Мухьмад вовзаш мел хин-
нача наха, из дагавоагIаргва 
аьнна хет сона эздий, сабаре, 
нах дукха безаш хинна саг, 
дика журналист санна. Мухь-
мад дIавеллав Наьсар-Кер-
терча цар тайпан нах а, да 
Хасолта Микаил а, нана Юв-
сапа Мадина а йоаллача ка-
шамашка.

Йоккха кхетаче 
дIайихьар
Коазой Мадина

Шолжа-района культуран 
цIен кулгалдеча Матенаь-
къан Iайшета дакъа лаьцар 
культуран вахара хетаяь 
йолча йоккхача кхетаче. Из 
вIашагIкхетар дIадихьар 
яр Федераце Совета хьал-
ха латта Матвиенко Вален-
тина. ТIабийхабар тайп-
тайпарча моттигашка-
ра кхоллама, культуран 
болхлой.

Кхетаче дIахьош Фе-
дераце Совета кулгалхо-
чо теркалдир, наьха ваха-
рера лоархIамедараш ло-
радара тIехьа, къаьстта къа-
ман культуро йоккха меттиг 
дIалоацалга.

Цунга хьежжа, лакхача бо-
араме хила беза мехкарча 
культуран цIеношка, кхолла-
ма кхуврчашка дIахьош бола 
болх.

«Из гIулакх лоархIаме да 
къаьстта хIанз вай мехка этта 
хьал теркалдича. Культу-
ран гIулакх теркалдаро дук-
кхача хIаман тIехьа хьалха-
доаккх къам», — белгалдир 
Матвиенко Валентинас. Иштта 
цо хьоахадир, наьна меттах 
дIакхухьача олимпиадех. Бок-
кха толам ба из вайна юкъе, 
аьлар хьакима.

Кхачан маьхаш 
миштад хьежар
БIархой Муслим

Магасерча тикашка, кхый-
олча кхача бохкача мотти-
гашка гIолла хьожаш чак-
хбаьлар бе-беча къахьагама 
доакъошкара болхлой.

Цун керттера бахьан дар, 
шоашта ловчча беса маьхаш 
увттадеш, бокъонаш телхаеш 
бола нах гучабахар. Вайцигар-
ча тIахьожам лоаттабеча болх-
лоша, шахьарах бехктокха-
ме болча наха юкъера викалаш 
шоашца а болаш, чакхбаьккхар 
из болх.

Кхача бохкачарца цу хьаь-
къехьа къамаьл дир, бокъо 
йоаца хIама леладича, тохаш 
дола гIод белгал а деш. 
ТIахьожам лоаттабе декхарий-
ла болча болхлоша яхачох, цу 
тайпара болх дIахьоргболаш ба 
вай республикерча массайолча 
моттигашка.

Тахан латтача атта йоаца-
ча хана вай мехкарча наха гет-
тара лоархIаме да, мах бечар, 
дукхагIа хIама яккха гIерташ, 
кхачанна ца доагIа ахчаш 
тIацадеттар.

Iан денош хьакхаьчар, шо-
ашца шелал яхьаш. Гуйран 
бетташца болалу бахархой 
тIадоагIача гIорадаьча де-
ношта духьалотта кийчо е. 
Къаьстта чIоагIа из хIама 
теркалду газелешца, авто-
бусашца гаьна ядача юр-
ташкара бувлаш, пхьешка 
балха дIаухача наха. Шоаш 
болх беш мел йоаккха ха 
нах мерзача набарах боах-
кача хана, тIехьа бисар кхе-
раш, хьалххе новкъа баьле 
Iоувтташ йоахача наха 
дика кхетадергда аз дув-
цар. ТIоараш тоха а мег цар 
из дуккхача наьха са лаьца 
гIулакх аз хьоахадаь.

Масала, Наьсаре яхача 
пхьен гаьна уллача юртара 
ваьнна, нийсса бархI сахьат 
даьлча ший боалха-моттиге 
вагIаш хила веза саг хьалххе 
аравоал новкъа. ГIорадаь Iан 
денош латтача хана, дукха 
ха йоаккхаш остановке лат-
тар хала хIама да, хала хи-
ларал совгIа, дегIа могашал 
эшаеннача наха геттара кхе-
раме да дегIо шелал чуяар.

Бакъда, мелла бIайха гIирс 
бийха кийчвенна мара цахи-
ларах, цу чу сов шийла хила-
рах, хьай кара хIама доацаш, 
хьо гергвеш хул дукхагIйола 
вай наькъашка лела газе-
лаш. Нахаца лерхIам лела-
беча саго-м Iан шелал хьа 
тIаотталехь пишко мишта 
болх бу хьажий, хувца езе 
хийце, чу кулг техе кийчъю 
ший машен. Иштта хила а 
деза из-м! Нах дIа-хьа кхув-
лаш, царгара хьаийдеча 
ахчах ший цIагIа сискал чук-
хухьаш лелаций из?!

Ше дуар хьаьнала хург-
долчча тайпара бе беза болх 
бусалба сага. Иштта ца хилча, 
Дала беркат даь дIагIоргвац-
кх из... Ала деза, дукхагI йола 
газелаш духхьал цу чархаша 
дIалелаяр мара кхы хIама гу-
нахьа доацаш я-кх ер, аьле, 
хеташ хул. Чу пишк йоацаш, 
цул совгIа, хьоггеха ше ду-
аргдар диа яьннача наIарах, 
массе корех шийла Iан мух 
чухьекхаш, гергбале багIаш 
дIакхоач нах. Ма ираз дар-кх 
укх тIара сихагIа Iовоссар, 
яздий хул йовхьамаш тIа. 
Ер-м цхьа цIаьхха дагадеха 
хIама дац, дIаьхача шераш-

ка дIа-хьа ухаш, хIара денна 
зувш гIулакх да.

Хиннар дувц аз шоана. 
Ена хьатIаэттар газель. Шел-
бенна нах сихбенна чухай-
шар. БархI сахьат даьлча 
балха хила безаш, сиха ба 
чухайшараш. Газелий кораш 
ша баь да, арара хIама бIарга 
ца гуш. Ший машен йовзаш 
тулуп йийха, кхакха кий 
тилла, кийчвеннав машен 
лоаллаш вагIар. Хеталу, со 
вIайха хилча шух, тIехьашка 
дагIарех-м хур хургдар аьнна 
араваьннав ер аьле. Газели-
ста юхе хьачухайнача цун 
новкъоста йоах, туха берхIа 
хьакха безар Iа укх корашта, 
гIорадергдоацаш. ТIехьашка 
ягIа кхалсаг йист - хилар 
тIаккха раьза йоаццашо:

«Корашта-м туха берхIа ма 
хьокхий оаш, укх чу багIача 
наха фу ду оаш?!» Шаккхе 
юхахьежа, малагIа яр из аь-
ннар, хьан тайпан я хьо, йоах 
цар. Ма чIоагIа ала ловра-кх 
сона, из аьннар малав хьажа 
ца а гIерташ, кIеззига нахах 
эхь-бехк хийте, хьай машена 
чу пишк йолла, мух чубет-
таш латта ниI тоае.

Эхь дац из?! Ма дукхача 

наьха са хьовзадаь, балийна 
даьнна хIама да из! Хьай ма-
шенаш тиша хиларах, шийла 
хиларах, ах маьха мича кхувл 
Iа нах, бизза мах дIаийбеш 
кIалца висар чуховрг воаца-
ча машенаца хьайна напагIа 
доаккхаш лелаций хьо?! Уйла 
е-м еза тIаккха, Дала хьаьна-
ла дергдий-хьогI сона иштта 
доаккха рузкъа, аьнна. Биз-
зача маьхах Iайха нах дIа-хьа 
кхувле, цу чу йолла езача 
пишках дала дезар юха ма 
увза! Цхьаволча сага ший 
тIорме чура хьалбаьккхе 
гIайбилг Iобулл, ше Iоховча 
гIанда тIа.

ГIорадаь латтача 
цу гIандаш тIа вагIаш 
дIакхаьчачоа, доаца лазар 
тIадаргдолаш хул хьал. Аз-м 
тамаш ю, вIалла а тIахьожаш 
саг вац-хьогI цу машенаш-
та, аьле. Цхьа нах, цхьа орга-
низаци бехктокхаме йолаш 
лела езаш яц-хьогI уж ма-
шенаш... Бусалба нах шоай-
ла лерхIам болаш хила без-
аций... Шоайла вIашкатеIаш 
бIхаьлуш багIаш хул... Даьла 
раьза хургволча тайпара 
даха хьажа вай дерригаш!

Хьай машенага хьажа
Хьай рузкъа хьаьнала хилар дезе, Даьла раьза хургволча 
тайпара лелабе нахацара лерхIам

 Внимание: Газопровод !
По землям РИ: Назрановского, Малгобекского, 

Сунженского района и г. Карабулак проложены маги-
стральные газопроводы и газопроводы-отводы с па-
раллельными кабельными линиями связи, обслужи-
ваемые Моздокским ЛПУМГ ООО «Газпром трансгаз 
Ставрополь». Ось газопроводов на всем протяжении 
обозначена километровыми знаками, а пересечения 
газопроводов с автомобильными дорогами и водны-
ми преградами - километровыми знаками и знаками 
«Осторожно - га-зопровод», « Остановка запрещена».

 Для обеспечения безопасной эксплуатации и 
транспортировки газа предусмотрены зоны мини-
мальных расстояний согласно СНиП 2.05.06-85* до 
350 метров в зависимости от диаметра трубы и ох-
ранные зоны шириной 25 метров в каждую сторо-
ну от оси газопровода согласно правилам охраны ма-
гистральных газопроводов. Вдоль подводной части 
газопровода охранная зона устанавливается в виде 
участка водного пространства от водной поверхно-
сти до дна, заключенного между параллельными 
плоскостями, отстоящими от оси газопровода на 100 
метров с каждой стороны.

 В охранной зоне магистральных газопроводов ка-
тегорически запрещается производить всякого рода 
действия, могущие нарушить нормальную эксплуа-
тацию трубопроводов либо привести к их поврежде-
нию, в частности:

• перемещать, засыпать и ломать опознавательные 
знаки, проводить земляные работы;

• открывать люки и двери ограждений узлов ли-
нейной арматуры, станций катодной и дренажной за-
шиты, линейных и смотровых колодцев и других ли-
нейных устройств;

• разрушать берегоукрепительные сооружения, 
земляные и иные сооружения, предохраняющие га-
зопровод от разрушения; устраивать всякого рода 
свалки, вы-ливать растворы кислот, солей и щелочей; 
производить дноуглубительные и земляные работы;

• разводить огонь и размещать какие-либо откры-
тые или закрытые источники огня.

 • проводить работы с использованием ударно-им-
пульсных устройств и вспомогательных механизмов, 
сбрасывать грузы.

• огораживать и перегораживать охранные зоны.
 В зоне минимальных расстояний категорически 

запрещается:

• возводить какие-либо постройки, размещать сто-
янки, гаражи, коллективные сады с садовыми до-
миками, дачные поселки, жилые здания, отдельные 
промышленные сель-скохозяйственные предприя-
тия, тепличные комбинаты и хозяйства, птицефабри-
ки, молокозаводы, карьеры, разработки полезных ис-
копаемых;

• сооружать проезды и переезды через трассу газо-
проводов и газопроводов-отводов, устраивать стоян-
ки автотранспорта, тракторов и механизмов, разме-
щать сады и огороды;

• заниматься производством мелиоративных зем-
ляных работ, сооружением оро-сительных и осуши-
тельных систем;

• заниматься строительно-монтажными и взрыв-
ными работами, планировкой грунта;

• производством геологосъемочных, поисковых 
и других работ, связанных с уст-ройством скважин, 
шурфов;

• заниматься содержанием скота и устраивать во-
допои для скота.

 Перед проведением работ в охранной зоне и зоне 
минимальных расстояний га-зопроводов и газопро-
водов-отводов необходимо получить согласование и 
письменное разрешение на их производство в Моз-
докском ЛПУМГ ООО «Газпром трансгаз Ставро-
поль». Несоблюдение вышеуказанных требований 
может создать угрозу причинения вреда жизни и 
здоровью людей, а также имуществу физических и 
юридических лиц.

АДРЕС И ТЕЛЕФОНЫ
Моздокское ЛПУМГ:
363750, п/я №1.
Телефоны:
(886736) 2-60-06, 7-50-24.
Диспетчер (886736) 60-229
Лица, виновные в механическом повреждении ма-

гистральных газопроводов, кабелей связи, средств 
катодной защиты, привлекаются к административ-
ной и уголовной ответственности в соответствии с 
действующим законодательством Российской Феде-
рации.

 Статья 167 УК РФ. Умышленное уничтожение или 
повреждение имущества

1. Умышленное уничтожение или повреждение чу-
жого имущества, если эти деяния повлекли причине-
ние значительного ущерба, наказываются штрафом в 
размере до сорока тысяч рублей или в размере зара-
ботной платы или иного дохода осужденного за пе-

риод до трех месяцев, либо обязательными работами 
на срок до трехсот шестидесяти часов, либо исправи-
тельными работами на срок до одного года, либо при-
нудительными работами на срок до двух лет, либо 
арестом на срок до трех месяцев, либо лишением 
свободы на срок до двух лет.

2. Те же деяния, совершенные из хулиганских по-
буждений, путем поджога, взрыва или иным общео-
пасным способом либо повлекшие по неосторожно-
сти смерть человека или иные тяжкие последствия, 
наказываются принудительными работами на срок 
до пяти лет либо лишением свободы на тот же срок.

 Статья 168 УК РФ. Уничтожение или повреждение 
имущества по неосторожности

Уничтожение или повреждение чужого имуще-
ства в крупном размере, совершенные путем неосто-
рожного обращения с огнем или иными источника-
ми повышенной опасности, наказываются штрафом 
в размере до ста двадцати тысяч рублей или в раз-
мере заработной платы или иного дохода осужден-
ного за период до одного года, либо обязательными 
работами на срок до четырехсот восьмидесяти часов, 
либо исправитель-ными работами на срок до двух 
лет, либо ограничением свободы на срок до одного 
года, либо принудительными работами на срок до од-
ного года, либо лишением свободы на тот же срок.

Федеральный закон «О газоснабжении в Россий-
ской Федерации»

 Часть 3 статьи 32. Органы исполнительной вла-
сти и должностные лица, граждане, виновные в на-
рушении правил охраны магистральных трубопро-
водов, газораспределительных сетей и других объ-
ектов систем газоснабжения, строительстве зданий, 
строений и сооружений без соблюдения безопасных 
расстояний до объектов систем газоснабжения или 
в их умышленном блокировании либо повреждении, 
иных на-рушающих бесперебойную и безопасную 
работу объектов систем газоснабжения незаконных 
действиях, несут ответственность в соответствии с 
законодательством Российской Федерации.

Утерянный аттестат Б №1326339, выданный СОШ №1 
с. п. Экажево в 2004 г. на имя Цечоева Аслана Курейше-
вича, считать недействительным.

ГIалгIайче деша 
даха ха йоацача 
бера бокъонаш 
меттаоттаяьй

Султиганаькъан Йоакъап

ГIалгIайче, прокурату-
ра юкъееначул тIехьагIа, 
зIамига бер берий беша 
дIаэцарах йола бокъонаш 
меттаоттаяьй, аьлар «Сер-
дало» газетага ГIалгIайчен 
прокуратуран кепайоазон 
болхлоша.

«ГIалгIай Республикан 
Шолжа района прокурату-
ро техкар моттигерча яхархо-
чо язбаь лоткъам, из бар цун 
зIамига бер, берий беша дIачу 
ца эцаш, диссарца бувзабенна», 
— йох хоамо.

Из гIулакх тохкаш, 2022 
шера тов бетта из бер ГБДУ ур-
халлено дIадаьккхадар догово-
ра тIа хинна хьалаш телхадаь 
хиларах, берий беша из массехк 
бетта хьацаахарах, цул совгIа 
хьа ца ихача деноех доагIаш 
дола ахча дIадала дай раьза ца-
хиларах.

Цхьабакъда бокъонах 
доагIаш дац, деша даха ха йо-
ацача, могашал дика йоаца-
ча берашта дисциплинарни 
бехк бар. Из бер берий беша-
ра дIадоаккхача хана, урхаллен 
кулгалхоша цу тайпара йола 
бокъонаш а устав а толхаяьй.

Цу тайпара, прокурату-
ро бер дIадоаккхаш хинна 
амар юхадаьккхад, из гIулакх 
карагIдаьннарашта бехк баьб.

Магасе СПИДа 
духьала акци 
дIайихьар
Султиганаькъан Йоакъап

Наркотикашта духьа-
ла тIоам лоаттабеча ко-
миссе, СПИД яхача лаза-
ра ден хетаяь, деррига-
ча дунен акци дIайихьар 
Магасе. Цига дакъа лоа-
цаш хилар эпидемиоло-
гаш, инфекционисташ, 
Магасера кагирхой совет.

Цу акцен керттера ба-
хьан — хIара сага кхера-
ме долча, нийса доацача 
хIамаех ший вахар, могашал 
лораяр мелла лоархIаме 
да дIахайтар. Республикер-
ча ВИЧ-инфекцешца дувза-
деннача хьалах дувцаш, до-
клад йийшар вIашагIкхетаре 
спидах йолча кхуврче лора-
эпидемиолог Коазой Маре-
та.

Кагирхоша тайп-тайпара 
хаттараш телаш, дIаяхар 
акци. ВИЧ-инфекцех дув-
цаш дола буклеташи листа-
ши йийкъар кагирхошта.

Султиганаькъан Йоакъап

ГIалгIай Республикан Iалама Ми-
нистерстве латкъа вера Восточ-
ни оалача юрта вахархо, Шолжа 
районе нувхаш дIакхувсача мот-
тиге аре къайлаяьккха кIур латт, 
аьнна. Из доазув «Экосистема» 
яхача ООО оператора тIахьожам 
лоаттабеш да, аьнна, хоам бир 
«Сердало» газетага республи-

кан Iалам лорадерий кепайоа-
зон болхлоша.

«ГIалгIай Республикан эко-
логеи Iалама гIирсийи министр 
Шаденаькъан Ахьмад, Iалам ло-
радареи экологеи кхерамзле 
Iалашъеча урхаллен кулгалхо 
Баркинхой Адам, ГIалгIай Респу-
блике гIолла йолча Россе Къил-
баседа-Кавказа Iалама тIахьожам 

лоаттабеча регионашта юкъерча 
урхаллен викалашца цхьана баха 
хилар цIи йоагаш латтача мотти-
ге», — аьлар боахаме.

ЦIи яьнна моттиг дIалоацаш 
дола лаьтта 100 квадратни метр 
да.

Белгалъяьккха моттиг 
чуйоагIаш я федеральни пачча-
хьалкхено экологена тIахьожам 
лоаттабеча моттигашта. ГIалгIай 

Республикан Iалама Мини-
стерствос лаьрххIа дола каь-
хат дIадахьийтад Россе Iалама 
тIахьожам лоаттабеча боахаме, цу 
гIулакха терко яр дехаш. Иштта 
ГIалгIай Республике гIолла йолча 
тIахьожам лоаттабеча урхалле цу 
хьакъехьа кхайкарал де кийчлуш 
ба. «Экосистеман» бехках хьалъу-
ха кIур лIаьгIбара болх дIабахьа 
лерхI.

Султиганаькъан Йоакъап

Цох лаьца хоам бу FinExpertiza 
яхача мах оттабара болча ауди-
торски-консалтингови бувзамий 
болхлоша.

Оалхазарашта 
гIо ду 
вайцигарча наха

Султиганаькъан Йоакъап

Эггара чIоагIагIа шелало 
кIалдутараш да оалхаза-
раш. Ткъов елхача хана 
уж кIалдусаргдоацаш, 
цхьацца гIо де гIерт вай 
мехкахой. Iан хьалхара 
денош цIайза даьхкар. 
Иштта шелал латтача 
хана, делхаш дола догIа 
ткъов хиле массанахьа 
кхоач.

Ша бича лаьттара шоаш-
та даа ялат, кхыйола хIама 
кораяц оалхазарашта. Царех 
дог лазаш болча наха тайп-
тайпарча моттигашка, цар чу 
ялат дехкаргдолаш зIамига 
цIалгаш, кIингаш, яьшкаш, 
кIопилгаш увттаю.

Генаргаш, маькх, 
моллагIдола ялат дехкарг-
долаш; иштта хIамаш увтта-
еш хилча миска оалхазараш 
моцалла кIалдусаргдац.

Хьалха тха газето хоам 
баьбар; шахьарашка, юрташ-
ка ара дахаш долча хьай-
башта лаьрхIа бунаш яьй, 
аьнна. Геттара чIоагIа шелал 
тIаеча, цар гIо ду цIа доаца-
ча мискашта.

Коммунальни чIоагIа нув-
хаш дIа-юха нийсъярах бола болх 
дукхагIа хулаш боагIа Россе, 2022 
шера ардара бетта 50% кхоачаш. 
Цхьабакъда 11,1% мара яц юхакъа-
стараш.

Хоржаш йолча нувхех пайда эца 
таро хиннараш регионех кхоалагIа 
дакъа да.

Геттара дика толамаш даьхад цу 
даькъе ГIалгIайче, Камчатски крае, 
Москве, Тюменски областе, Мур-

мански областе, Ростовски областе, 
Приморье, Ставрополе, Челябински 
областе, Брянски областе.

Вайцига чIоагIа коммуналь-
ни нувхаш чакхъяьхай ер шу 
дIадоладелча денз, 133% кхоачаш.

РФ регионашта юкъе ГIалгIайче хьалха латт, 
чIоагIача нувхех пайда эцача даькъе

Коазой Мадина

«Россе дикагIвола таксист» 
яхача ерригача Россе дIахьош 
йолча конкурса тIеххьара тур 
хилар Наьсаре.

Республикански конкурс 
вIашагIъеллар я промышлен-
ностахи цифровой гIулакхахи 

йола министерство. ТIеххьарча 
яхьашта юкъе ши тур яр.

Доакъашхошта йовза езар 
наькъ тIара правилаш, зако-
наш, республикера хозагIа 
лоархIаш йола моттигаш, наь-
къий топографи. КхоалагIча 
туре шоаш машенаца мишта 
лел дIагойта дезаш бар доакъ-
ашхой.

Цу юкъе дар машенаца юха-
верзар, парковке дIаоттар, 90 
градус, йола повороташ. Из 
деррига цар дIахьекхар, маше-
на тхов тIа дизза хи пела лат-
таш. Хий Iодахийта йиш йоа-
цаш, пела Iо ца дожийташ, де 
дезар из деррига.

«ТIеххьара гIулакх дика хьа-
хьекхар вай таксисташа. Дер-

рига пелаш, ца дохаш, дисар. 
ДIайихьача яхьех хьалхара 
моттиг яьккхар Хугой Мухь-
мада, шоллагIча моттиге эттар 
Арсамаканаькъан Мухьмад-
Амир, кхоалагIча лагIа тIа ваь-
лар Йовлой Руслан. Конкур-
се котбаьннарашта совгIаташи 
ахчеи делар — 15 000, 10 000, 
5000».

ДикагIвола таксист белгалвир

Шолжа районе нувхаш дIакхувсача моттиге цIи яьлар

Султиганаькъан Йоакъап

Укх огIой бетта кхоалагIча 
дийнахьа, ГIалгIай Республи-
кан Москверча викала совгIат 
даккхара тIехьа яьржа, 2022 
шерара баскетболах дола 
къовсамаш хилар.

«Уж яхьаш ГIалгIайчен 

кулгалхочо Келаматанаь-
къан Махьмуд-Iаьлас чакхъя-
ха тIадиллад Москве дешаш 
болча вайнаьха командашта 
юкъе. Яхь чакхъяккха кийчъ-
яьй ГIалгIай Республикан пре-
зидента викала, Москверча ре-
гионашта юкъерча бувзамах, 
къаман политиках йолча Де-
партамента новкъосталца», — 

аьлар «Сердало» газетага ре-
спубликан президента Мо-
скверча викала кепайоазон 
болхлоша.

«Баскетболах хьалхара 
яхьаш дIайихьар 15:00 сахьат 
даьлча, цул тIехьагIа 16:00 
даьлча, совгIат даккха дага-
хьа латаш хидар «Santos», «Да-
ьймохк». Яхьаш хидар Москва 

шахьар тIарча Электрозавод-
ская 21 яхача моттиге, «Спор-
та аренай» даькъ тIа», — йох 
хоамо.

Уж, наха терко 
тIайохийташ йола хоза яхьаш, 
вIашагIъехкарашта а доакъаш-
хошта а баркал оалаш, ловца 
баккха лов.

Султиганаькъан Йоакъап

ГIалгIай президента вика-
ла Кубок яккхара тIехьа яьр-
жача волейболах йолча яхье 
Santos яха команда котъ-
яьлар, цига берригача до-
акъашхоша бокъонца йола 
спортивни оамал хьагой-

тар, аьлар «Сердало» газета-
га мехка кепайоазонца був-
забеннача болхлоша.

ГIалгIай Республика пре-
зидента викала 2022 шера 
Кубок яккхара къовсамий 
жамIа: хьалхара моттиг — 
Santos командага кхаьчар, 

шоллагIча метте — «Даймохк» 
(И. М. Сеченова цIерагIа Хьал-
хара Москвера паччахьалкхен 
лорий университет), кхоалагIа 
метте «Вайнах» (МГСУ) хилар, 
— белгалду хоама тIа.

2022 шера цу спортивни 
яхьашка 14 спортивни тоаба, 
140 студент вар Москверча 

лакхарча дешарца ювзаенна-
ча моттигашкара, иштта ка-
гирхой цхьанкхетарашкара 
вена.

Яхьаш дIайихьараша кот-
баьннараш даькъалабийцар, 
баркал аьлар, кердача шера 
хургйолча яхьашка дакъа 
лаца хьийхар.

Santos котъяьлар ГIалгIайчен президента 
викала Кубок яккхарах йолча яхье

Москверча ГIалгIайчен викала кубок яккхара тIехьа 
баскетболах яхьаш хилар

ГIалгIайче 10 
эзар совгIа бера 
полиомиелит 
оалача лазара 
духьала маьхий 
техад

Коазой Мадина

Республике тIатеIIа 
дIахьош ба берашта по-
лиомиелит оалача лаза-
ра духьала маьхий тоха-
ра болх. «ХIанз укх сахьа-
те 10 915 бера теха даь-
ннад уж, — яхаш, хоам бу 
ГIалгIай паччахьалкхен ке-
пайоазон болхлоша. — Ла-
зара духьала къовсам ло-
аттабеш, дIа-юха ухача 
наха болх бу берий лораш 
болча, берий бешамашка, 
цул совгIа балхара мукъа 
денош а дац цар.

Таханарча денга кхоачаш, 
республике 13 эзар (13 149) 
пентаксим оала молха йолаш 
я, 35 эзар (35 060) ОПВ яха 
молха я. Царел совгIа 1500-
га кхоачаш я ИПВ оалаш йола 
молхаш.

Царна эшаш йола шелал ца 
лоаттаеш, моттиг нийсъенна-
яц», — белгалдоаккх хоамо.

Къаман 
проекта гIонца, 
ГIалгIайче 
дуккхача наха 
керда балха 
говзалаш 
Iомайир

 

Вай мехка бIаь совгIа сага  
таро хилар кхыдола балхаш 
шоашта Iомалой хьажа а,   
уж де низ дIакхоачий хьажа 
а. «Демографи» яхача къа-
ман проекта юкъебаха,  
цар керда балха говзалаш 
Iомайир, аьнна,  хоам бир 
«Сердало» газетага  респу-
бликан министрий кабине-
та кепайоазон болхлоша.

«Кердадараш довзара а, уж 
Iомадара а йолча программан 
юкъе  дакъа лоацаш хилар дезт-
къеи итт шерал тIехбаьннараш, 
пенсе баха ха яраш, бер даь 
цIагIа багIаш бола кхалнах, 
хьабе болх боацаш биса ноа-
ной, зIамигача берашца цIагIа 
багIа кхалнах, 35 шу далан-
за бараш, иштта шоаш балхара 
дIабахара кхерам ба, аьнна хе-
тараш»,- йоах хоамо.

Из гIулакх довзараша яха-
чох, цу юкъе эггара чIоагIагIа 
къердаш хиннар яр юриспру-
денци, балха оттарца ювзаен-
на менеджмент, балха тIара 
каьхаташ леладар, паччахьалк-
хен, муниципальни  урхаллен-
ца ювзаенна балха говзалаш, 
цул совгIа хьехархочун, юх-
хьанцарча классашкарча  пси-
холога къахьегам, дешара  а 
унахцIенон а  менеджмент, 
хьехархочун балхацара таь-
рахьий (цифровой) техноло-
ги, унахошка хьожаш болча ло-
рашца бувзабенна болх, иштта 
кхыдараш.


